
UVOD 

U pokušajima da obezbijede pristup pitkoj 
vodi za svako domaćinstvo, svi nivoi vlasti u 
Bosni i Hercegovini čine kontinualne napore 
ka unapređenju pravnog i institucionalnog 
okvira. Međutim, uređenje usluge 
vodosnabdijevanja na cijeloj teritoriji zemlje 
je još uvijek jedan od ključnih razvojnih 
izazova. Ovaj problem je naročito izražen u 
ruralnim područjima u kojima nisu 
uspostavljeni adekvatni sistemi za 
operativno upravljanje i kontrolu kvaliteta 
usluge vodosnabdijevanja.  

Da bi olakšao rješavanje ovog pitanja, Centar 
za menadžment, razvoj i planiranje – MDP 
Inicijative je pokrenuo projekat „Pravo na 
vodu za stanovnike ruralnih područja“, koji 
finansira Evropska unija. Kroz projekat se 
jačaju kapaciteti ruralnih zajednica za 
ostvarivanje prava na vodu i kreiranje 
pravnog modela za upravljanje seoskim 
vodovodima. Model upravljanja se odnosi na 
uređenje institucionalnih, pravnih i 
finansijskih aspekata za što kvalitetnije 
upravljanje vodovodima u ruralnim 
područjima. 

 „Analiza pravnog i institucionalnog okvira za 
rad vodovoda u lokalnim zajednicama“ je 
provedena da bi se identifikovale prepreke 
za uređenje usluge vodosnabdijevanja u 
selima i definisale preporuke za kreiranje 
stimulativnijeg okruženja. Analiza je 
utemeljena na snimanju uslova u kojima 
funkcionišu seoski vodovodi na području 
opštine Derventa – pilot opštine projekta 
„Pravo na vodu za stanovnike ruralnih 
područja“, i na području nekolicine drugih 
jedinica lokalne samouprave u BiH. 
Preporuke su definisane na osnovu 
komparativne analize, odnosno, poređenja 
postojeće situacije u BiH sa situacijom u 
razvijenim zemljama Evropske unije.  

Posebna vrijednost ove publikacije odražava 
se u činjenici da su lokalni akteri – 
predstavnici opštinskih uprava, javnih 
komunalnih preduzeća, mjesnih zajednica i 
nevladinih organizacija – iz opština u slivu 
rijeke Ukrine bili aktivno uključeni u analizu 
situacije i definisanje preporuka.  

Pravo na vodu proizilazi iz prava 
„svakom licu na životni standard dovoljan 
za njega samog i njegovu porodicu, 
ubrajajući tu i dovoljnu hranu, odjeću i 
smještaj, kao i stalno poboljšanje njegovih 
uslova života” koje je propisano 
Međunarodnim paktom o ekonomskim, 
socijalnim i kulturnim pravima. U skladu sa 
rezolucijama Ujedinjenih nacija, pravu na 
vodu se na međunarodnom nivou posvećuje 
sve veća pažnja i pokušava se pronaći 
odgovor na pitanje kako da se to pravo 
ostvari u praksi.  

Ostvarenje prava na vodu podrazumijeva 
ispunjavanje normativnih kriterija vezanih 
za raspoloživost vode, jednak pristup vodi 
za sve građane, obezbjeđenje kvaliteta 
vode do standarda koji je bezbjedan za 
ljudsku upotrebu, razumnu cijenu za 
usluge vodosnabdijevanja i organizovanje 
vodosnabdijevanja na način koji je 
prihvatljiv za određenu kulturu. 

Evropska unija više od 30 godina vodi politiku da voda nije 
komercijalni proizvod, nego nasljedstvo koje treba zaštititi, odbraniti i 
tretirati kao takvo. U tom pogledu donesena je Okvirna direktiva o 
vodama (WFD - Directive 2000/60/EC) čija je svrha uspostavljanje 
okvira za zaštitu kopnenih površinskih voda i podzemnih voda i 
Direktiva o pitkoj vodi (Drinking Water Directive 80/778/EEC) – koja 
se odnosi na standarde kvaliteta vode za piće. Ovakav pristup 
Evropske unije zahtijeva stalni monitoring kvaliteta vode za piće. 
Načini i procedure mjerenja kvalitete vode su definisane standardima 
koji se zasnivaju na najnovijim naučnim dokazima, koji osiguravaju da 
voda namijenjena za ljudsku potrošnju može sigurno da se konzumira. 

Direktiva o vodama (Drinking Water Directive 80/778/EEC, član 8) 
obavezuje zemlje članice da preduzmu potrebne mjere da voda za piće 
ima parametre u koncentracijama manjim od najvećih dozvoljenih i da 
ne predstavljaju opasnost po javno zdravlje. Obavezan monitoring 
(Drinking Water Directive 80/778/EEC, član 12) se nalaže na mjestu 
korisnika, tačnu lokaciju uzorkovanja određuje nadležna državna 
institucija.  

Okvirna direktiva o vodama (WFD - Directive 2000/60/EC, član 3) 
obavezuje zemlje članice da osiguraju odgovarajući administrativni 
ustroj, uključujući i imenovanje odgovarajućeg nadležnog organa, za 
primjenu pravila iz ove Direktive. Shodno ovome države članice su 
unutar okvira ove Direktive imale slobodu da razviju različite modele 
administrativnog ustrojstva. 

HOLANDIJA 

Holandija je vrlo gusto naseljena tako da lokalne zajednice nisu mnogo 
udaljene od centara. Vodovodi su centralizovani, pa su mala naselja dio 
velikih vodovodnih sistema. Vodovodi nisu u okviru administrativnih 
jedinica, osim u Amsterdamu. Ranije je vodosnabdijevanje obavljalo 
oko 220 kompanija, ali je njihovim udruživanjem taj broj sveden na 
svega njih 10. Svaka kompanija osigurava isti kvalitet vode i način 
upravljana sistemom u svim dijelovima svog servisnog područja. 
Vitens je najveća kompanija u Holandiji i ima 1431 zaposlenika koji 
obezbjeđuju vodosnabdijevanje za 5,4 miliona potrošača raspoređenih 

na 2.4 miliona priključaka. Ukupna dužina distributivne mreže iznosi 
47.500 km i do potrošača dostavlja 330 miliona m3 pitke vode 
godišnje. Servisno područje kojim upravlja proteže se na cijele oblasti 
Friesland, Overijssel, Flevoland, Gelderland, Utrecht i brojne opštine u 
sjevernoj Holandiji i Drenthe. Godišnji prihodi iznose 417 MEUR, a 
prosječna cijena vode je 1,03 EUR/m3. 

NJEMAČKA 

U Njemačkoj je vodosnabdijevanje uređeno kao javni interes u 
nadležnosti opština. Vlasti drže pod strogom kontrolom cijenu i 
kvalitet vode kao i sve okolišne zahtjeve, načine zahvatanja i uslove 
ispuštanja vode. Definisanje cijena se vrši po principu punog 
pokrivanja troškova. Postoji veliki broj malih, opštinskih ili 
regionalnih vodovoda, kojima upravljaju mnogobrojne privatne ili 
javne kompanije. Ove kompanije koriste neke od sljedećih 
organizacionih formi: 

• Odjeljenje administracije - pomoćno opštinsko preduzeće; 

• Opštinsko preduzeće kojim upravlja vlasnik - zasebno 

računovodstvo; 

• Ekonomski i pravno nezavisno javno preduzeće; 

• Autonomno preduzeće, privatna kompanija u kojoj je opština 

dioničar; 

• Model operativnog upravljanja/model operatora/ kooperativni 

model/PPP model (public-private partnership, odnosno javno-

privatno partnerstvo, gdje je upravljanje povjereno privatnom 

operatoru, javni zadaci ostaju u opštini). 

Često se više lokalnih zajednica organizuje i osniva jednu asocijaciju i 
ugovara privatnu kompaniju za vodosnabdijevanje svih (npr. Sachsen 
Wasser). Poslove vodosnabdijevanja ruralnih područja obavljaju 
stotine kompanija koji se razlikuju po institucionalnim i pravnim 
aspektima. Svaka kompanija ima slobodu da razvije svoj model 
upravljanja. Opštine mogu stupiti u asocijacije i udruživati se na 
dobrovoljnoj osnovi, poput onih u sjevernoj Rajnskoj oblasti – 
Westphalia koje su članice asocijacije upravljanja vodama po 

posebnim zakonima. Međuopštinska saradnja može se ostvariti u 
formi asocijacije posebnih namjera kao javnih korporacija, zajedničkih 
preduzeća nekoliko opština (po Zakonu o javnom pravu) ili kao 
asocijacija za vodu i tlo (prema Federalnom zakonu o asocijacijama za 
vodu i tlo). 

AUSTRIJA 

Najvažnije odluke i investicije, za sisteme vodosnabdijevanja urbanih i 
ruralnih područja donesene su u posljednjih 50 godina. Od 1959. do 
1993. godine mjere za upravljanje vodama su podržane u 
“Wasserbautenförderungsgesetzt” (WBFG) pomoću mjera uštede u 
„Fondu za upravljanje vodama“. Iz ovog fonda od 1959. godine 
investirano je oko EUR 55 milijardi za 44 postrojenja otpadnih voda. 
Samo za usaglašavanje rada vodovoda sa vodnim pravima od 1993. do 
2006. godine investirano je oko EUR 3.5 milijarde. Veći dio ove 
investicije (oko 99%) je bio usmjeren na javna preduzeća. Javni 
vodovodni sistemi, koji su u vlasništvu opština, pokrivaju oko 93% 
stanovništva. Dok su 1% ove investicije dobila vodovodna preduzeća u 
privatnom vlasništvu, koji su u glavnom zadrugarskog karaktera. 
Opština je dužna da svoje poslove prilagodi principima štedljivosti, 
ekonomičnosti i prikladnosti administracije. Ukupna cijena usluge se 
veže za načelo pokrivanja troškova i za vodu iznosi oko EUR 1.15/m³, 
a za kanalizaciju oko EUR 2.00/m³.  

Godine 1993. došlo je restrukturiranje saveznog programa podrške 
("Umweltförderungsgesetzt" - UFZ) da intenzivira razvoj odvodnje 
otpadnih voda u ruralnim područjima. Odobravaju se podsticaji u 
obliku subvencija ili renta koje su 2001. godine promijenjene na 
finansiranje subvencijama.  

HRVATSKA 

Hrvatska očekuje da će postati članica Evropske unije za manje od dva 
mjeseca u trenutku pisanja izvještaja, pa se zato i ona ovdje razmatra, 
Za pravno i institucionalno upravljanje vodovodima u Hrvatskoj 
osnovni zakoni su Zakon o vodama (NN br. 153/09) i Zakon o 

financiranju vodnog gospodarstva (NN br.153/09). Iz ova dva zakona 
usklađuju djelatnosti javnih sistema vodosnabdijevanja i odvodnje sa 
legislativom Evropske unije. Preporuke Evropske unije su da se ide 
putem okrupnjivanja vodovodnih firmi u krupnija regionalna 
preduzeća.  

Vodosnabdijevanje nije podijeljeno prema veličini naselja ali se svim 
sistemima vodosnabdijevanja mora upravljati na način propisan 
zakonom bez izuzetaka. Zakon ipak razlikuje javne vodovode i male 
(lokalne) vodovode za mali broj korisnika ili za jako mala mjesta. 
Tačan broj malih vodovoda nije poznat, kao ni količina zahvaćene vode 
ni njen kvalitet.  

Usluge javnog vodosnabdijevanja može isključivo obavljati javno 
preduzeće koje je u vlasništvu organa lokalne samouprave. Izuzetak 
čine usluge prečišćavanja otpadnih voda i pražnjenje septičkih jama, 
koje na osnovu koncesionog ugovora mogu biti dodijeljene 
kompanijama u privatnom vlasništvu. Bitna karakteristika javnih 
vodnih usluga jest da se one naplaćuju.  

Postojanje malih vodovoda za turistička, vikend naselja ili sezonska 
naselja mogu postojati po Zakon o vodama u Hrvatskoj ali oni nisu dio 
javnog sistema. Pitanja koncesije, održavanja i korištenja u takvim 
vodovodima korisnici međuvlasničkim ugovorom. Npr. u Hrvatskoj 
postoje komercijalna turistička naselja na obali i na otocima, koja 
pitanje vodosnabdijevanja i odvodnje rješavaju putem vlastitih 
izgrađenih objekata. To omogućuje stav 6. članka 23. Zakona o vodama 
koji kaže: 

Pravne i fizičke osobe mogu za vlastite potrebe na vlastitom 
zemljištu ili na zemljištu na kojem ostvare pravo građenja odnosno 
pravo služnosti vodova graditi vodne građevine. 

Također član 73. Zakona o vodama definiše opšte korištenje voda: 

Opšte korištenje voda obuhvata osobito: 1. zahvatanje površinske i 
podzemne vode iz prvog vodonosnog sloja do 10 m dubine i to za: 
piće, kuhanje, grijanje, održavanje čistoće, sanitarne i druge 
potrebe u domaćinstvu ... 

Prilikom preuzimanja malih vodovoda prvo je potrebno izvršiti 
snimanje trase, jer ovi vodovodi obično nemaju nikakve katastarske 
planove instalacije. Splitski vodovod je prilikom preuzimanja nekih od 
mjesnih malih vodovoda sa stanovnicima dogovarao olakšice vezane 
za njihova ulaganja. Te olakšice su najčešće bile to što im se ne bi 
naplatila naknada za priključenje i dobili bi besplatno sve potrebne 
radove priključenja, tj priključni šaht sa vodomjerom i sl.  

VODOVODNI SISTEMI U RS 

Republika Srpska ima oko 1.550.000 stanovnika raspoređenih u 63 
opštine i koje opskrbljuje 61 centralni opštinski vodovodni sistem. Na 
vodovodne sisteme opštinskih centara priključeno je 741.400 
stanovnika ili (48%), 183.700 stanovnika ili (12%) je priključeno na 
vodovodne sisteme manjih zajednica i 624.900 stanovnika ili (40%) se 
snabdijeva vodom iz individualnih bunara ili izvora. To znači da se 
vodom organizovano snabdijeva 925.100 stanovnika ili 60%. Seoski 
vodovodi imaju nedovoljne mjere zaštite izvorišta. Osim toga seoski, 
grupni i individualni sistemi vodosnabdijevanja su bez stručnog 
nadzora kvaliteta, a takvih ima 9.800 koji snabdijevaju oko 52% 
populacije. Redovna kvaliteta vode se vrši samo za gradske vodovode 
tj za 48% stanovništva. 

ZAKONSKA LEGISLATIVA U RS I STRATEŠKI 
DOKUMENTI 

Radi detaljne procjene pravnog okvira i zakonskih mogućnosti 
odgovora na pitanje pravnog i institucionalnog okvira rada seoskih 
vodovoda u Republici Srpskoj razmatrani su sljedeći zakoni i strateški 
dokumenti: 

 Zakon o vodama RS (“Službeni glasnik RS”, broj: 50/06. i 
92/09.) 

 Zakon o komunalnim djelatnostima RS (“Službeni glasnik RS”, 
broj: 124/11.) 

  Zakon o zaštiti životne sredine RS (“Službeni glasnik RS”, broj: 
53/02. i 29/10.) 

 Zakon o lokalnoj samoupravi RS (“Službeni glasnik RS”, broj: 
101/04.) 

 Uredba o načinu učešća javnosti u upravljanju vodama RS 
(“Službeni glasnik RS”, broj: 35/07.) 

 Pravilnik o higijenskoj ispravnosti vode za piće (“Službeni 
glasnik RS”, broj: 40/03.) 

 Zaključak vlade RS (2483/08, od 16.10.2008) 
 Metodologija za formiranje cijene vode za piće u vodovodnim 

sistemima RS 
 Strategija upravljanja vodama u RS (nacrt 2012) 
 Odluka o usvajanju regionalnog akcionog plana za zaštitu sliva 

rijeke Ukrine („Službeni glasnik opštine Derventa“, broj: 5/12.) 
 Odluka o vodovodu i kanalizaciji („Službeni glasnik opštine 

Derventa“, broj 8/03.) 
 Strategija razvoja opštine Derventa 2011-2016 

 

Vodosnabdijevanje u opštini Derventa 

Derventa ima 42.750 stanovnika od kojih 21.000 koji su pokriveni 
uslugom javnog vodosnabdijevanja. Dužina vodovodne mreže je oko 
2.760 km što iznosi oko 1,71 m po stanovniku. Specifična potrošnja 
iznosi 194 l/st/dan (+ gubici 55%), cijena ne pokriva sve troškove. 

 

Prilog 1 sadrži pregled najvažnijih članova i odredbi iz ovih 
dokumenata koji se odnose ili se mogu odnositi na institucionalni i 
operativni okvir seoskih vodovoda. 

VODOVODNI SISTEMI U FBIH 

Prema podacima iz Strategije upravljanja vodama u FBiH, Federacija 
Bosne i Hercegovine se procjenjuje da ima oko 2.300.000 stanovnika u 
10 Kantona/Županija. Oko 60% stanovništva Federaciji BiH je 
obuhvaćeno javnim vodovodima (u gradskim područjima je 
pokrivenost 94% od ukupnog broja  stanovnika, dok je u seoskim 
područjima pokrivenost znatno manja i kreće se oko 20%). Strategija 
upravljanja vodama FBiH donosi i tabelarni prikaz broja stanovnika 
obuhvaćenih javnim vodovodnim sistemima po pojedinim vodnim 
područjima: 

Ostalo stanovništvo (oko 40%) svoje potrebe za vodom zadovoljava 
putem individualnih, grupnih ili lokalnih vodovoda za čiju nadležnost i 
upravljanje nisu zadužena javna komunalna preduzeća. 

 

Ukupno zahvaćene količine voda, za potrebe vodosnabdijevanja u 
Federaciji BiH, kreću se oko  261.542.143 m3/god, što na 1,39 miliona 
stanovnika obuhvaćenih javnim vodovodnim sistemima daje bruto 
specifičnu potrošnju od 512 l/stanovniku/dan. 

Vodovodi su organizirani kao opštinski, bez uvezivanja u 
međuopštinske (uz rijetke izuzetke, npr. Tuzlanski region) ili 
regionalne. Seoskim vodovodima se ne ukazuje posebna pažnja, ostaju 
bez stručnog nadzora kvaliteta, a snabdijevaju oko 40% populacije. 
Redovna kvaliteta vode se vrši samo za javne (opštinske ili 
kantonalne)  vodovode. 

ZAKONSKA LEGISLATIVA U FBIH I STRATEŠKI 
DOKUMENTI 

Radi detaljne procjene pravnog okvira i zakonskih mogućnosti 
odgovora na pitanje pravnog i institucionalnog okvira rada seoskih 
vodovoda u Federaciji Bosne i Hercegovine razmatrani su sljedeći 
zakoni i strateški dokumenti: 

 Zakon o vodama FBiH (70/2006) 
 Zakon o principima lokalne samouprave u Federaciji Bosne i 

Hercegovine (49/06) 
 Zakon o zaštiti okoliša FBiH (33/03) 
 Pravilnik o zdravstvenoj ispravnosti vode za piće (92/10) 
 Strategija upravljanja vodama u FBiH (2012) 
 Zakon o komunalnim djelatnostima Kantona Sarajevo (31/04)  
 Statut Grada Sarajeva (34/08) 

Prilog 2 sadrži pregled najvažnijih članova i odredbi iz ovih 
dokumenata koji se odnose ili se mogu odnositi na institucionalni i 
operativni okvir seoskih vodovoda. 

Vodna 
područja 

Broj 
stanovnika 

priključenih 
na javne 

vodovodne 
sisteme 

Ukupno 
stanovnika 

% 
priključenosti 

VP rijeke Save   1.179.900 1.958.166 60% 

VP slivova  
Jadranskog 
mora 

214.666 369.346 58% 

UKUPNO: 1.394.566 2.327.512 60% 

ALTERNATIVE PRAVNOG I INSTITUCIONALNOG OKVIRA 

Za održivo funkcionisanje vodosnabdijevanja u lokalnim zajednicama, 
naročito u ruralnim područjima udaljenim od postojeće gradske 
vodovodne mreže, potrebno je odgovoriti na nekoliko ključnih pitanja 
iz pravnog i institucionalnog okvira, ali i operativne i finansijske 
prirode. U ta pitanja svakako spadaju slijedeća: 

 Pitanje vlasništva - čije je vlasništvo nad vodovodnom 
mrežom i pratećim infrastrukturnim objektima (u daljem 
tekstu će se koristiti i izrazi „vodovodni sistem“ ili „mreža“)? 

 Pitanje kapitalnih investicija - čija je nadležnost proširenje 
mreže i/ili unaprjeđenje njenih objekata (npr. ugradnja 
prečistača za vodu ili novih pumpi na izvorištu)?  

 Pitanje investicionog održavanja - čija je nadležnost 
investiciono održavanje izgrađene mreže (ko obračunava i 
izdvaja amortizaciju, u funkciji redovne zamjene prosječno 2% 
mreže godišnje)? 

 Pitanje operativne nadležnosti - ko je nadležan za 
upravljanje vodovodnom mrežom i na koji način stiče tu 
nadležnost, te kome odgovara za svoj rad? 

 Pitanje operativnog upravljanja - koje se aktivnosti provode 
u redovnom operativnom upravljanju mrežom i kojim su 
okvirom zadane? 

 Pitanje finansijske održivosti, odnosno pokrivanja troškova 
upravljanja - na koji način se osiguravaju sredstva za 
pokrivanje troškova upravljanja mrežom? 

Sva ova pitanja se u nastavku pojedinačno razmatraju i obrazlažu 
moguće alternative, prema trenutno važećoj zakonskoj regulativi. 
Svakako je važno napomenuti i da je Vlada Republike Srpske u svom 
zaključku broj 04 - 2483/08, od 16.10.2008. godine i zadužila jedinice 
lokalne samouprave da hitno donesu odluku o vodosnabdijevanju 
kojom će se urediti pitanja upravljanja opštinskim i seoskim 
vodovodima na području opštine, ali da ista nije precizirala način 
provođenja pa je to i osnovni razlog što nije dosljedno provedena. 
Konsultant nije uočio sličnu odluku Vlade FBiH. 

PITANJE VLASNIŠTVA 

U Republici Srpskoj pitanje vlasništva je u cijelosti riješeno Zakonom 
o lokalnoj samoupravi gdje je u članu 63 određeno da: 

Sva pokretna i nepokretna imovina potrebna za izvršavanje obaveznih 
funkcija jedinica lokalne samouprave, dodjeljuje se jedinicama 
lokalne samouprave u vlasništvo, a nju između ostalog čine objekti 
komunalne infrastrukture, poslovni i drugi objekti javnih komunalnih 
preduzeća, čiji je osnivač jedinica lokalne samouprave, odnosno objekti 
koji su finansirani iz budžeta jedinice lokalne samouprave ili 
putem samodoprinosa građana, druga imovina koju je jedinica 
lokalne samouprave stekla kao pravni nasljednik ustanova i institucija 
koje su prestale da postoje. Postupak utvrđivanja i prenosa imovine iz 
stava 1. ovog člana uređuje se posebnim zakonom. Svaki prenos neke 
nove obavezne funkcije na jedinice lokalne samouprave praćen je 
dodjelom imovine koja je potrebna za izvršenje tih funkcija. Jedinice 
lokalne samouprave imaju u vlasništvu, koriste i raspolažu svojom 
imovinom u skladu sa zakonom, a u interesu lokalnog stanovništva.  

Pri tome je isti Zakon propisao u članu 2 da je „Lokalna samouprava 
pravo građana da neposredno i preko svojih slobodno i demokratski 
izabranih predstavnika učestvuju u ostvarivanju zajedničkih interesa 
stanovnika lokalne zajednice, kao i pravo i sposobnost organa lokalne 
samouprave da regulišu i upravljaju, u granicama zakona, javnim 
poslovima koji se nalaze u njihovoj nadležnosti, a u interesu lokalnog 
stanovništva. Lokalna samouprava ostvaruje se u opštinama i 
gradovima, a izvršavaju je građani i organi jedinica lokalne 
samouprave.“  

Dakle prethodnim članovima je nedvosmisleno određeno da je 
vlasništvo nad vodovodnom mrežom i pratećim infrastrukturnim 
objektima dodijeljeno opštinama (ili gradovima kada su oni reprezent 
jedinice lokalne samouprave), neovisno o tome na koji način je 
finansirana gradnja vodovodne mreže, dakle uključujući i slučajeve 
kada je finansiranje vršeno, djelomično ili u cijelosti, samodoprinosom 
građana. Time je isključena mogućnost da vlasništvo nad vodovodnom 

mrežom zadrži mjesna zajednica ili drugi organizacijski oblik manje 
sredine unutar opštine, osim ako bi se ove odredbe Zakona izmijenile. 

Pri dodjeli infrastrukture u vlasništvo opštine  mogu se sa 
stanovnicima dogovariti olakšice kojim bi se u izvjesnoj mjeri 
kompenzirala njihova ulaganja, npr. kroz oslobađanje plaćanja inače 
obavezne naknade za priključenje, naknade za radove za priključenje i 
sl. 

U Federaciji BiH vlasništvo nad objektima definisano je Zakonom o 
Vodama. Ovaj zakon u članu 17. definiše da su objekti za iskorištavanje 
voda za vodosnabdijevanje (izuzev za opću upotrebu voda) - brane i 
akumulacije, vodozahvati, bunari, kaptaže sa odgovarajućom 
opremom, postrojenja za prečišćavanje vode za piće, rezervoari i 
cjevovodi i drugi pripadajući objekti, u vlasništvu grada ili općine 
(stav 1), ukoliko kantonalnim propisom nije drugačije određeno. Ovi 
objekti mogu biti i u vlasništvu pravnih ili fizičkih lica (stav 3) i ona 
brinu o upravljanju tim objektima ako su ih oni izgradili za vlastite 
potrebe. Iz ovoga se može vidjeti da je stav 1 i stav 3 člana 17. ovog 
zakona u kontradikciji. 

U Brčko Distriktu vlasništvo nad objektima je definisano Zakonom o 
vodama koji je usaglašen sa zakonom o vodama Federacije Bosne i 
Hercegovine i kao takav neće biti detaljnije razmatran. 

 

PITANJE KAPITALNIH INVESTICIJA 

Ovo pitanje se odnosi na osiguranje finansijskih sredstava za 
proširenja kapaciteta već postojeće infrastrukture, u smislu izgradnje 
novih dijelova vodovodne mreže, izgradnje novih vodozahvata i 
crpilišta, rezervoara i slično, u funkciji povećanja broja korisnika 
postojećeg lokalnog vodovodnog sistema ili za poboljšanje kvaliteta 
usluge vodosnabdijevanja. Ovdje se može govoriti o korištenju 
vlastitih sredstava, donatorskih ili kreditnih sredstava (i kombinaciji 
ove tri mogućnosti) i svaka od ovih opcija za sebe određuje ko je može 

provoditi. Još jedna opcija, u skladu sa važećim zakonima, jeste 
davanje koncesije. 

U Republici Srpskoj član 22 Zakona o lokalnoj samoupravi RS 
propisuje da opština, u oblasti zaštite prirodnih dobara i životne 
sredine, ima sljedeće nadležnosti... „obezbjeđuje opšte uslove i načine 
izgradnje i održavanja vodovoda u seoskim naseljima, njihovo 
korištenje i utvrđuje sanitarno-tehničke uslove za ispuštanje otpadnih 
voda“. Dakle ovim stavom nije određena isključiva nadležnost opštine 
za kapitalne investicije. 

Kada su u pitanju vlastita sredstva, već je u prethodnom navedeno da 
se u članu 63 navode „objekti koji su finansirani iz budžeta jedinice 
lokalne samouprave ili putem samodoprinosa građana“, čime se 
implicitno omogućava da se sredstva za kapitalne investicije 
prikupljaju i neposredno od građana, osim svakako sredstava iz 
budžeta opštine ili eventualno administrativnih jedinica višeg nivoa. 
Način prikupljanja sredstava od građana (samodoprinosa) nije ovim 
zakonom preciziran i stoga je potrebno definisati procedure koje 
garantuju punu transparentnost prikupljanja i trošenja takvih 
sredstava. Ako se samodoprinosom obezbjeđuje samo dio potrebnih 
sredstava a za preostali dio je nadležna opština, djeluje logično da 
opštinski organi odrede takve procedure i javno ih provode, svakako 
pružajući cjelovite informacije o utrošku svih sredstava uključujući i 
sopstvenih (iako je poželjno i dalje razdvojeno za ove dvije kategorije). 

Kada su u pitanju donacije, sam donator određuje način 
uručenja/utroška iste, te kome ona može biti data. U slučaju da 
donator neposredno vrši sva plaćanja vezana za date kapitalne 
investicije (uključujući i početnu izgradnju infrastrukture lokalnog 
vodovoda), korisnik donacije ne mora biti pravno lice i može biti 
označen sa „grupa građana“ ili „lokalna zajednica“. Ali ako je donacija 
takva da se dijelom daje u novcu, ili ako zahtjeva trenutno određenje 
vlasnika donacije i uknjiženje vlasništva nad doniranom 
infrastrukturom (te posljedično i odgovornošću za odvajanjem 
amortizacije), onda ta opcija prestaje važiti i korisnik donacije  je 

nužno pravno lice sa registrovanim računom. Dakle u tom slučaju se 
ponovo opština nameće kao logično rješenje pitanja korisnika 
donacije. 

Kreditna sredstva kojima bi se finansirale, dijelom ili u cijelosti, 
kapitalne investicije, ne mogu uzeti neformalne organizacije, iz 
Zakonom o lokalnoj samoupravi određenog položaja opštine ona se 
pojavljuje kao logičan odgovor na pitanje korisnika kredita. Druge 
opcije uključuju više nivoe javne administracije (npr. Republika Srpska 
može biti korisnik kreditnih sredstava, u korist opštine na čijoj se 
teritoriji nalazi lokalni vodovod). U ovom slučaju, kada se koriste i 
kreditna sredstva, potrebno je odgovoriti i na pitanje iz kojih će se 
finansijskih izvora ista vraćati - prva opcija, preporučena u EU 
primijenjenim principom punog pokrivanja troškova (full cost 
recovery), jeste da se vraćanje kredita osigura iz cijene vode, tj. 
plaćanjem korisnika sistema. Ali nije nedozvoljena opcija ni da opština 
ili viši nivo administracije kredit otplaćuju koristeći budžetska 
sredstva koja su im na raspolaganju. 

Zakon o komunalnim djelatnostima je predvidio i da se pitanje 
kapitalnih investicija može riješiti koncesijom. U članu 12 stoji da „Na 
prijedlog jedinice lokalne samouprave, za izgradnju, održavanje i 
korišćenje komunalnih objekata za obavljanje komunalne djelatnosti, 
može se dati koncesija u skladu sa propisima Republike Srpske kojima se 
uređuje oblast koncesija. Komunalni objekti koje su izgradili 
koncesionari na osnovu ugovora o koncesiji, nakon isteka perioda na koji 
je ugovor zaključen ili u slučaju raskida ugovora o koncesiji, postaju 
svojina jedinice lokalne samouprave.“ Ovim je uređena mogućnost 
davanja koncesije (ovdje nije precizirano ko je daje, samo na čiji 
prijedlog se može dati; po Zakonu o koncesijama to je Komisija za 
koncesije, odnosno Vlada) kao i pitanje vlasništva nad izgrađenim 
komunalnim objektima. Ovaj oblik rješenja pitanja kapitalnih 
investicija za sobom povlači i pitanje operativne nadležnosti u periodu 
trajanja koncesije, investicionog održavanja, kao i operativnog 
financiranja, što sve mora biti uređeno Ugovorom o koncesiji. 

U Federaciji BiH član 37 Zakona o principima lokalne samouprave 
FBiH propisuje da se jedinica lokalne samouprave finansira iz: 

a) vlastiti prihodi: 
- porezi za koje jedinice lokalne samouprave samostalno 

određuju stopu u skladu sa zakonom, 
- lokalne takse i naknade čije iznose utvrđuje vijeće u skladu 

sa zakonom, 
- kazne i kamate u skladu sa zakonom, 
- prihod od upotrebe i prodaje imovine,  
- prihod od preduzeća i drugih pravnih lica u vlasništvu 

jedinice lokalne samouprave, kao i prihod od koncesija 
u skladu sa zakonskim propisima, 

- darovi, nasljedstva, pomoći i donacije, 
- prihodi od samodoprinosa, 
- prihodi od budžetskih korisnika, 
- drugi prihodi utvrđeni zakonom ili odlukom vijeća; 

b) drugi prihodi: 
- prihodi od dijeljenih poreza, definirani zakonom, 
- transferi i grantovi od viših nivoa vlasti, 
- dug u skladu sa zakonom.  

U nadležnosti jedinica lokalne samouprave spadaju upravljanje, 
finansiranje i unapređenje djelatnosti i objekata lokalne komunalne 
infrastrukture (Član 8 Zakona o principima lokalne samouprave u 
FBiH) u koje spada i vodosnabdijevanje. Tako da se sredstva kojima 
raspolaže lokalna zajednica mogu koristiti za potrebe finansiranja 
vodovoda, obzirom da nema prihoda i sredstva koja su isključivo 
namijenjena za tu svrhu. 

U Distriktu Brčko član 9 Zakona o komunalnim djelatnostima 
Distrikta Brčko propisuje da se sredstva za obavljanje komunalnih 
djelatnosti obezbjeđuju i iz cijene za komunalne usluge iz segmenta 
individualne komunalne potrošnje;  

Kada su u pitanju kapitalne investicije za izgradnju infrastrukture 
lokalnog vodovoda u FBiH, kao i u slučaju Distrikta Brčko,  konsultant 
nije uočio izdvojena zakonska rješenja. 

 

PITANJE INVESTICIONOG ODRŽAVANJA 

Pitanje investicionog održavanja se odnosi na obavezu redovne 
zamjene infrastrukture nakon što joj istekne predviđeni životni vijek - 
kako je vijek vodovodne mreže i pratećih građevinskih objekata (bez 
mašinskih elemenata) procijenjen na 50 godina to u principu znači da 
je potrebno u prosjeku godišnje 2% iste zamijeniti. Ovo pitanje je 
načelno riješeno računovodstvenim pravilima i načinom obračuna 
amortizacije pa bi se moglo pomisliti da ga nije potrebno zasebno 
razmatrati, ali je praksa upravljanja gradskim vodovodnim sistemima 
ipak nametnula ovo pitanje kao jedno od važnijih, koje traži jasno 
sistemsko rješenje. 

Obzirom da je opština vlasnik komunalne infrastrukture, logičan slijed 
bi bio da ona ima detaljan katastar vodovodne mreže i prateće 
infrastrukture, odnosno da posjeduje knjigu osnovnih sredstava sa 
kupovnom i tekućom vrijednošću po stavkama. To bi omogućilo 
obračun amortizacije i izdvajanje sredstava za investiciono 
održavanje. Kako se mreža daje na upravljanje lokalnom komunalnom 
preduzeću, to slijedi da obračun amortizacije može vršiti i dato 
preduzeće, a ne sama opština kao vlasnik, odnosno da bi se trošak 
amortizacije mogao pokrivati iz cijene usluge vodosnabdijevanja 
odnosno prihoda koje vodovod prikuplja (alternativno se ovaj trošak 
može pokriti sredstvima iz budžeta opštine).  

Ali u BiH praksi se često dešava da knjiga osnovnih sredstava nije 
kompletna, pa čak i da veći dio mreže nije uknjižen (često je uknjižen 
samo dio mreže finansiran iz nekog međunarodnog projekta u kome je 
finansijer na tome insistirao), što iz troškovnih razloga obično 
odgovara komunalnom preduzeću - vodovodu, jer se onda taj iznos ne 
predviđa u proračunu cijene. Naravno, posljedica je odsustvo 

redovnog investicionog održavanja, zastarijevanje vodovodne 
infrastrukture i zato i umanjen kvalitet usluge, sa tendencijom daljeg 
opadanja.  

Alternativa može biti i kreditno osiguranje sredstava potrebnih za 
investiciono održavanje, ili grant sredstva, obično iz lokalnog budžeta 
ili nekog višeg nivoa administracije. Taj se slučaj javlja u BiH praksi, 
kada vodovodna mreža dođe blizu stanja kolapsa ili ima izuzetno 
velike gubitke vode, onda se pribjegava interventnom investicionom 
održavanju na prethodno opisani način. 

Dakle konsultant u ovom slučaju svakako predlaže da se napravi 
cjelovit popis postojeće vodovodne mreže i prateće infrastrukture 
(dobro bi bilo istovremeno napraviti i GIS mreže) sa početnom i 
tekućom (amortiziranom) vrijednošću, da obračun amortizacije po 
ovom popisu, kao i njegovo redovno ažuriranje, postane trajna 
obaveza preduzeća kome je mreža data na upravljanje. Odnosni trošak 
tada predstavlja komponentu u proračunu cijene vode. Svakako treba 
izbjeći i drugi aspekt postojeće prakse - vodovodi često nemaju 
zadovoljavajuću naplatu pa nenaplaćene prihode računovodstveno 
balansiraju sa troškom amortizacije, tj. akrualni a ne i gotovinski 
prihod formalno ostavljaju za amortizaciju odnosno investiciono 
održavanje, ali stvarno tog novca nema i mreža postupno propada. 
Dakle pitanje za sebe je uspješnost naplate čemu se mora posvetiti 
dovoljna pažnja - cilj može biti 95-97% naplata, uz mjere pomoći 
socijalno ugroženim osobama čiji računi trebaju biti subvencionirani 
(ali ne od strane samog vodovoda). 

 

PITANJE OPERATIVNE NADLEŽNOSTI  

U Republici Srpskoj član 4 Zakona o lokalnoj samoupravi RS je 
odredio da jedinica lokalne samouprave ima svojstvo pravnog lica, a 
član 7 da je Opština osnovna teritorijalna jedinica lokalne samouprave, 
koja se obrazuje za dio naseljenog mjesta, za jedno naseljeno mjesto ili 
više od jednog naseljenog mjesta. Član 12 Zakona određuje da 
„Samostalne nadležnosti opština obuhvataju ... uređenje i obezbjeđenje 

obavljanja komunalnih djelatnosti: proizvodnja i isporuka vode... 
osnivanje preduzeća, ustanova i drugih organizacija radi pružanja 
usluga iz njihove nadležnosti, uređenje njihove organizacije i 
upravljanje... uređivanje i obezbjeđivanje izgradnje, održavanja i 
korištenja javnih objekata i komunalne infrastrukture za obavljanje 
funkcija opštine“.  

Član 30 Zakona o lokalnoj samoupravib RS propisuje da Skupština 
opštine osniva preduzeća i ustanove komunalnih i drugih djelatnosti za 
obavljanje poslova od interesa za opštinu i upravlja istim u skladu sa 
zakonom. 

Član 7 Zakona o komunalnim djelatnostima RS propisuje da „ Za 
obavljanje komunalnih djelatnosti i drugih djelatnosti od javnog 
interesa jedinica lokalne samouprave može osnovati javno komunalno 
preduzeće (u daljem tekstu: javno preduzeće) ili te poslove može 
povjeriti drugim privrednim subjektima koji su dužni da komunalnu 
djelatnost koja im je povjerena obavljaju u skladu sa ovim zakonom i 
drugim propisima.“ U članu 9 istog zakona se navodi da „Komunalne 
djelatnosti za čije je obavljanje uslov obezbjeđenje jedinstvenog 
tehničkotehnološkog sistema, povjeravaju se jednom javnom preduzeću, 
a komunalne djelatnosti za čije obavljanje nije potrebno obezbijediti 
uslov iz stava 1. ovog člana može obavljati jedno ili više preduzeća“. 

U Federaciji BiH član 6 Zakona o principima lokalne samouprave FBiH 
je odredio da jedinica lokalne samouprave ima svojstvo pravnog lica, a 
član 4 i 26 da je opština osnovna teritorijalna jedinica lokalne 
samouprave, koja se obrazuje za dio naseljenog mjesta, za jedno 
naseljeno mjesto ili više od jednog naseljenog mjesta. Član 8 Zakona 
određuje da „Jedinica lokalne samouprave ima vlastite nadležnosti 
ustanovljene ustavom i zakonom i ima pravo baviti se svim pitanjima 
od lokalnog značaja koja nisu isključena iz njene nadležnosti, niti 
dodijeljena u nadležnost neke druge vlasti na osnovu ustava i zakona. 

Ona će biti samostalna u odlučivanju o pitanjima iz vlastitih 
nadležnosti, koje ne mogu biti ograničene ili uskraćene od federalnih 

ili kantonalnih vlasti, osim u slučajevima i u okvirima utvrđenim 
ustavom i zakonom. 

U vlastite nadležnosti jedinice lokalne samouprave posebno spadaju: 
(...)  

- upravljanje, finansiranje i unapređenje djelatnosti i objekata 
lokalne komunalne infrastrukture: 

- vodosnabdijevanje,(...)“ 

Član 8 Zakona određuje da će na će biti samostalna u odlučivanju o 
pitanjima iz vlastitih nadležnosti, koje ne mogu biti ograničene ili 
uskraćene od federalnih ili kantonalnih vlasti, osim u slučajevima i u 
okvirima utvrđenim ustavom i zakonom. 

U vlastite nadležnosti jedinice lokalne samouprave posebno spadaju: 
(...) 

- - osniva preduzeća i ustanove za obavljanje poslova od 
interesa za jedinicu lokalne samouprave;“ 

Član 8 Zakona o lokalnoj samoupravi propisuje da Skupština opštine 
osniva preduzeća i ustanove komunalnih i drugih djelatnosti za 
obavljanje poslova od interesa za opštinu i upravlja istim u skladu sa 
zakonom. 

Član 7 Zakona o komunalnim djelatnostima Kantona Sarajevo 
propisuje da obavljanje pojedinih poslova od lokalnog značaja koja 
nisu isključena iz nadležnosti općine, općina može, u skladu sa 
zakonom, povjeriti ustanovama, privrednim društvima, drugim 
pravnim licima i obrtnicima.  

Iz gornjeg slijedi da se pitanje operativne nadležnosti u upravljanju 
seoskim vodovodnim sistemima može riješiti na više načina: 

 Opština zadržava operativnu nadležnost i sprovodi je putem 
svog odjeljenja za komunalne poslove (ili sl.). U tom slučaju 
prihodi od vode ulaze u budžet opštine, troškovi 
vodonabdijevanja se planiraju budžetom. Ovaj primjer nije 

nepoznat u BiH praksi, u osnovi je realizovan u Distriktu 
Brčko; 

 Opština nadležnost dodjeljuje postojećem javnom 
komunalnom preduzeću (koje zatim ovu nadležnost 
unutarnjom reformom izvršava - putem postojećih službi ili 
formiranjem zasebne službe za ovu vrstu vodovodnih sistema); 

 Obzirom da ovi vodovodni sistemi najčešće nisu dio 
jedinstvenog tehničkotehnološkog sistema, opština može 
osnovati i drugo (ili druga) javno komunalno preduzeće, čija bi 
se nadležnost odnosila na jedno ili više seoskih vodovodnih 
sistema. Tada se bavljanje komunalne djelatnosti povjerava 
javnom preduzeću aktom o osnivanju; 

 Opština može povjeriti komunalne poslove i drugim 
privrednim subjektima (ne precizira se kakvim što implicira da 
to mogu biti i javna i privatna preduzeća). U tom slučaju 
obavljanje komunalne djelatnosti povjerava se ugovorom 
kojim se regulišu međusobna prava i obaveze u obavljanju tih 
djelatnosti. U ovu alternativu spada i koncesijski ugovor.  

U svakom od navedenih slučajeva odgovornost za dobro izvršenje 
dužnosti jeste ka jedinici lokalne samouprave, dakle opštini. 

 

U Distriktu Brčko član 11 Zakona o komunalnim djelatnostima 
Distrkita Brčko definiše da se: „sredstva za obavljanje komunalnih 
djelatnosti individualne potrošnje obezbjeđuju iz cijene komunalnih 
usluga. 

Gradonačelnik utvrđuje jedinicu mjere i propisuje način obrazovanja 
cijene komunalne usluge iz stava 1 ovog člana, a cijenu utvrđuje davalac 
komunalne usluge. 

Sredstva za obavljanje djelatnosti zajedničke komunalne potrošnje 
obezbjeđuju se, iz: 

 komunalne naknade i drugih naknada koje su izvor prihoda 
Budžeta Brčko distrikta BiH. 

Utvrđivanje visine sredstava iz prethodnog stava, koja se obezbjeđuje u 
budžetu Brčko distrikta, vrši se na osnovu programa.“ 

Program sadrži: obim i kvalitet održavanja i obnavljanja pojedinih 
komunalnih objekata i uređenja i komunalnih usluga zajedničke 
komunalne potrošnje, visinu potrebnih sredstava za realizaciju 
programa i raspored sredstava za svaku djelatnost posebno i po 
namjenama, kao i mjere za sprovođenje programa. 

Članon 12 istog zakona je definisano da je „Komunalna naknada je 
prihod budžeta Vlade Brčko distrikta“ 

Član 16 istog zakona definiše da je za snabdijevanje stanovništva 
Brčko distrikta vodom za piće odgovorno Odjeljenje nadležno za 
poslove vodovoda, odnosno fizičko ili pravno lice kome Vlada povjeri 
obavljanje ove komunalne djelatnosti. 

 

PITANJE OPERATIVNOG UPRAVLJANJA  

Ovo pitanje se odnosi na niz aktivnosti koje je neophodno poduzimati 
u cilju ispunjenja zakonskih zahtjeva odnosnih na vodosnabdijevanje. 
U tom smislu se mogu istaći slijedeće odredbe. 

 

U Republici Srpkoj Zakon o vodama RS u članu 52 koji govori o 
kvalitetu vode namijenjene za ljudsku upotrebu navodi da “Kvalitet 
vode koja je namijenjena za ljudsku upotrebu, odgovaraće uslovima 
utvrđenim u članu 22. ovog zakona i propisu o vodi za piće koji donosi 
ministarstvo nadležno za oblast zdravstva. Pravna i druga lica koji 
obavljaju djelatnost vezanu za korištenje vode koja je namijenjene 
ljudskoj upotrebi, dužni su osigurati stalni i sistemski pregled vode i 

preduzimati mjere za osiguranje zdravstvene ispravnosti vode za piće i 
tehničke ispravnosti uređaja u skladu sa propisima iz stava 1. ovog člana 
i propisima koji se odnose na zone sanitarne zaštite. Kontrolu vode koja 
je namijenjena za ljudsku upotrebu, mogu vršiti samo ovlaštene 
laboratorije.” Dakle kada je u pitanju vodosnabdijevanje za ljudsku 
upotrebu (ne navode se detalji kakvu ljudsku upotrebu) isključivi 
zahtjev jeste da je voda zdravstveno ispravna i da se vrši redovna 
kontrola ispravnosti od strane ovlaštenih laboratorija. Ovim članom se 
isključuje mogućnost isporuke tzv. „tehničke vode“ ako bi se ista 
koristila za bilo koje ljudske potrebe. 

Odlukom Skupštine opštine Derventa od 30. marta 2012. god., u 
poglavlju o Institucionalnom okviru upravljanja vodama, navodi se da 
opština „obezbjeđuje opšte uslove i načine izgradnje i održavanja 
vodovoda u seoskim naseljima, njihovo korišćenje i utvrđuje sanitarno-
tehničke uslove za ispuštanje otpadnih voda“, dakle da zadaje okvir 
operativnog upravljanja. 

Pravilnik o higijenskoj ispravnosti vode za piće u članu 3 određuje da 
se „Pod vodom za piće, u smislu ovog pravilnika, podrazumijevaju se 
voda koja služi za javno snabdjevanje stanovništva kao voda koja se pije 
radi zadovoljenja fizioloških potreba ili se koristi za pripremanje 
ili proizvodnju životnih namirnica (u daljem tekstu: voda za javno 
snabdjevanje stanovništva) i flaširana voda (prirodna voda za piće, 
prerađena voda za piće i prirodna mineralna voda) koja se nalazi u 
prometu u orginalnom pakovanju. Higijenski ispravna je ona voda za 
piće koja zadovoljava kriterije ovog pravilnika.“  

Član 4 istog Pravilnika pojašnjava da je „javno snabdjevanje 
stanovništva vodom za piće snabdjevanje vodom više od pet 
domaćinstava, odnosno više od 15 stanovnika, snabdjevanje iz 
sopstvenih objekata, preduzeća, drugih pravnih lica i preduzetnika koji 
proizvode i/ili vrše promet životnih namirnica i snabdjevanje javnih 
objekata (obrazovno-vaspitnih, turističko-ugostiteljskih, saobraćajnih i 
dr.“ 

Član 5 detaljno opisuje kada se voda za javno snabdjevanje 
stanovništva smatra higijenski ispravnom (u pogledu mikrobioloških 
osobina, hemijskih supstanci, maksimalno dopuštene koncentracije 

neorganskih, organskih hemijskih supstanci i pesticida, ostataka 
koagulacionih i flokulacionih sredstava, ostatka dezinfekcionih 
sredstava i sporednih proizvoda dezinfekcije, fizičkih, fizičko-
hemijskih i hemijskih osobina, radioloških osobina). Član 6 propisuje 
da se higijenska ispravnost vode za piće utvrđuje Osnovnim 
pregledom (A), periodičnim pregledom (B), pregledom vode iz novog 
zahvata (V) i pregledom na osnovu higijensko-epidemiološke situacije 
(G), te da ovi pregledi obuhvataju: mikrobiološke, biološke, fizičke, 
fizičko-hemijske i hemijske pokazatelje, dok član 7 propisuje 
sistematsko vršenje osnovnih i periodičnih pregleda vode u jednakim 
razmacima u toku mjeseca, odnosno godine, zavisno od broja 
ekvivalentnih stanovnika, konkretno za naselja do 5000 ES osnoni 
pregled svakog meseca i periodični pregled jednom godišnje. 

 

U Federaciji BiH Zakon o vodama FBiH u članu 48., koji govori o 
kvalitetu vode namijenjene za ljudsku upotrebu, navodi da „Kvalitet 
vode koja se koristi za piće (vodosnabdijevanje) mora odgovarati 
uslovima utvrđenim propisom o kvalitetu vode za piće koji donosi 
federalni ministar nadležan za zdravstvo. Pravno lice koje obavlja 
djelatnost vodosnabdijevanja dužno je osigurati stalni i sistematski 
pregled vode i preduzimati mjere za osiguranje zdravstvene ispravnosti 
vode za piće i tehničke ispravnosti uređaja, u skladu sa propisom iz stava 
1. ovog člana. Kontrolu vode za potrebe snabdijevanja vodom za piće 
može vršiti samo ovlaštena laboratorija. Uvjete koje mora ispunjavati 
ovlaštena laboratorija, sadržaj i način dobivanja ovlaštenja propisuje 
federalni ministar nadležan za zdravstvo.“ Kvalitetu vode za potrebe 
vodosnabdijevanja stanovništva mora biti zdravstveno ispravna i da se 
vrši redovna kontrola ispravnosti od strane ovlaštenih laboratorija. 
Ovaj član isključuje mogućnost isporuke tzv. „tehničke vode“ ako bi se 
ista koristila za bilo koje ljudske potrebe. 

Pravilnik o higijenskoj ispravnosti vode za piće u članu 3 određuje da 
je voda za piće: „svaka voda neprerađena ili prerađena, namijenjena za 
piće, kuhanje, pripremu hrane ili drugu upotrebu u domaćinstvu, bez 
obzira na njeno porijeklo i bez obzira da li se distribucija vrši iz 
distributivne mreže, rezervoara ili je u bocama ili kontejnerima;” te 

“svaka voda koja se u subjektima u poslovanju sa hranom koristi za 
proizvodnju, preradu, konzervisanje ili prodaju proizvoda ili materija 
namijenjenih za ljudsku upotrebu, osim ako nadležni organi smatraju da 
zdravstvena ispravnost vode ne može uticati na kvalitet prehrambenih 
proizvoda u konačnom obliku;” 

Član 4 istog Pravilnika pojašnjava da voda za piće mora da ispunjava 
minimalne zahtjeve za zdravstvenu ispravnost, te je ispravna ako: 

a) ne sadrži mikroorganizme, parazite ni materije u količinama ili 
koncentracijama koje predstavljaju potencijalnu opasnost za 
zdravlje ljudi;  

b) ispunjava minimalne zahtjeve utvrđene u Aneksu I, Dio A i B, 
koji su sastavni dio ovog Pravilnika, (...) 

Članom 6 ovog pravilnika definisana su mjesta u vodovodnoj mreži 
gdje kvalitet vode mora biti usklađena sa članom 5 istog pravilnika, a 
to su: 

a) iz vodovodne mreže u prostorima ili ustanovama, na mjestu gdje 
voda ističe iz slavina koje su obično namijenjene za ljudsku 
upotrebu;  

b) kojom se snabdijeva iz rezervoara, na mjestu gdje voda ističe iz 
rezervoara;  

c) koja se nalazi u flašama ili kontejnerima namijenjenim prodaji, 
na mjestu na kojima se voda puni u flaše ili kontejnere;  

d) koja se koristi u objektu za proizvodnju hrane, na mjestu na 
kojem se voda koristi u proizvodnji.  

Član 7 ovog pravilnika definiše da su inspektorati entiteta i Brčko 
Distrikta Bosne i Hercegovine preko zavoda i instituta za javno 
zdravstvo entiteta i Brčko Distrikta zaduženi za provjeru zdravstvene 
ispravnosti vode za piće. 

 

U Distriktu Brčko Zakon o komunalnim djelatnostima Distrikta Brčko 
u članu 19 koji govori o kvalitetu vode namijenjene za ljudsku 
upotrebu navodi da „Voda za piće mora odgovarati sanitarno-
higijenskim propisima. Za ispravnost kvaliteta vode odgovorno je 

Odjeljenje nadležno za vodovod, odnosno fizičko ili pravno lice kome 
gradonačelnik povjeri obavljanje ove komunalne djelatnosti. Nadzor nad 
ispravnošću vode za piće vrši Odjeljenje nadležno za poslove sanitarne 
inspekcije u skladu s propisima iz svoje nadležnosti.“ 

Pravilnik o higijenskoj ispravnosti vode za piće u Brčko distriktu je isti 
kao i na nivou entiteta pa u ovom dijelu neće biti detaljnije razmatran. 

Ovaj nivo izvještaja ne zahtjeva razradu detalja potrebnih aktivnosti 
operativnog upravljanja, obzirom da je to tehničko pitanje. Gornji 
osvrt je napravljen u cilju pojašnjenja da nije dovoljno staviti 
napomenu da mrežom isporučena voda nije za piće i smatrati je 
tehničkom vodom, jer je i dalje namijenjena za druge oblike ljudske 
upotrebe ako se se koristi za pripremanje ili proizvodnju životnih 
namirnica, dakle kuhanje u domaćinstvima, pa zato podliježe obavezi 
preduzimanja mjera za osiguranje zdravstvene ispravnosti vode za 
piće i redovnoj kontroli kvaliteta od strane ovlaštenih laboratorija. 

 

PITANJE FINANSIJSKE ODRŽIVOSTI 

Temeljni odgovori na pitanje finansijske održivosti vodovodnog 
sistema se nalaze u principima široko prihvaćenim u EU - to su 
„korisnik plaća“ i „puno pokrivanje troškova“ (kao i „zagađivač 
plaća“, iako je ovaj princip važnije odnosan na kanalizacijski sistem, za 
vodovodne sisteme se može odnositi na eventualne štete po životnu 
sredinu u toku izgradnje ili eksploatacije). Ovi principi predstavljaju 
osnovu za određivanje cijene vode.  

Princip „korisnik plaća“ zahtjeva da trošak nastao specifičnim 
zahtjevom konkretnog korisnika ili grupe korisnika (što je slučaj za 
vodovodne sisteme) snosi ista ta grupa. Ovaj princip u BiH praksi nije 
poštovan, primjer je uobičajeno veća cijena vode za pravna u odnosu 
na fizička lica, iako u stvari su fizička lica koja traže veći kvalitet vode i 
imaju neravnomjernu potrošnju koja stvara povećanu potrebu za 
rezervoarima. Ovaj princip je i u sukobu sa načelom solidarnosti koje 
dominira u sektoru vodosnabdijevanja i zbog koga je cijena vode 

jednaka za istu kategoriju potrošača koji žive u udaljenijim ili višim 
područjima, što može uzrokovati i veće lične odnosne troškove.   

Princip „puno pokrivanje troškova“ je deklarativno zastupljen u BiH 
praksi. On se odnosi na formiranje cijene usluge vodosnabdijevanja na 
način da ista uključi sve odnosne troškove te usluge. Problem ipak 
postoji i odnosi se na razumijevanje termina „svi troškovi“ - u BiH 
praksi se ovaj princip najčešće provodi na način da se uključuju 
operativni troškovi i dio realnih troškova amortizacije (jer mreža i 
objekti često nisu u cijelosti popisani, kako je već ranije navedeno). Pri 
tome se zanemaruju troškovi investicionog održavanja i kapitalnih 
investicija, kao i oportuni troškovi kao što su troškovi resursa ili 
eventualne štete po životnu sredinu. Važni elementi u procjeni 
troškova (pa dakle i izračunu cijene) su cjelovite vrijednosti vodne 
infrastrukture i njen životni vijek (ili amortizacijske stope), npr. za 
strukture za crpljenje vode, pumpe, rezervoari i vodovodna 
infrastrukturna mreža. 

Puno pokrivanje troškova bi trebalo uključiti: 

2. Operativne troškove uključujući amortizaciju 
 Troškove od poslovnih aktivnosti (troškovi poslovanja 

mogu se definisati na pojednostavljen način kao operativni 
troškovi umanjeni za amortizaciju) 

 Troškove amortizacije  
3. Troškove finansiranja 

 Otplatu kredita 
 Kamate  

4. Troškove ulaganja 
 Kapitalne troškove plaćene od vlastitih sredstava 

Ovdje neizostavno treba navesti još jedan princip koji u BiH praksi 
vodosnabdijevanja nije dosljedno provođen, a to je princip 
efikasnosti. On podrazumijeva i minimalan broj zaposlenika koji je 
dovoljan za implementaciju svih operativnih aktivnosti, kao i 
optimizaciju korištenja pumpi u mreži, hemikalija za dezinfekciju i dr. 
Ipak ovo je vrlo opširna tema koja ne pripada obuhvatu ove studije, pa 
se neće u daljem detaljno razmatrati. 

 

Regulativa Republike Srpske određuje okvir za poštovanje ovih 
principa prije svega odredbama Zakona o komunalnim djelatnostima i 
Metodologijom za formiranje cijene vode za piće u vodovodnim 
sistemima Republike Srpske.  

Zakon o komunalnim djelatnostima u svom članu navodi da se 
„Pružanje i korišćenje komunalnih usluga vrši na osnovu ugovora 
zaključenog između davaoca komunalne usluge i korisnika. Korisnik 
plaća utvrđenu cijenu za pruženu komunalnu uslugu na osnovu računa 
koji ispostavlja davalac komunalne usluge i koji ima snagu vjerodostojne 
isprave.“ 

Isti Zakon u članu 20 također propisuje da se „Sredstva za obavljanje 
komunalnih djelatnosti individualne komunalne potrošnje obezbjeđuju 
iz cijene komunalnih usluga. Cijenom komunalnih usluga obezbjeđuju se 
sredstva za pokriće ukupnih rashoda davaoca komunalne usluge i 
unapređivanje postojećih komunalnih objekata i uređaja, prema 
normativima i standardima u komunalnim djelatnostima i tržišnim 
cijenama ulaznih troškova.... Ako nadležni organ jedinice lokalne 
samouprave ne da saglasnost javnom preduzeću na utvrđenu cijenu 
komunalne usluge i time dovede u pitanje pružanje usluge korisnicima, 
jedinica lokalne samouprave može iz svog budžeta nadoknaditi razliku 
između postojeće i ekonomske cijene komunalne usluge.“ 

Metodologija za formiranje cijene vode za piće u vodovodnim 
sistemima Republike Srpske je propisala tzv. statičku metodu koja 
odgovara prethodno navedenim pretpostavkama pa čak predviđa i 
dobit: 

 

 

 

Druga navedena opcija je tzv. dinamička metoda , u kojoj se ukupni 
troškovi u određenom periodu posmatraju za svaku godinu 
eksploatacije posebno, a cijena vode se određuje iterativnim 

postupkom, postupkom pogađanja cijene koja pokriva sve troškove 
rada sistema uz zadanu dobit (akumulaciju). 

 

Regulativa Federacije BiH određuje okvir za poštovanje ovih principa 
prije svega odredbama Zakona o komunalnim djelatnostima koji se 
donosi na kantonalnom nivou.  

Zakon o komunalnim djelatnostima se navodi: “prava i obaveze između 
davaoca i korisnika komunalnih usluga regulisaće se ugovorom, u 
skladu sa ovim zakonom i posebnim propisima...“. U istom Zakonu se 
navodi da je korisnik usluge dužan da plati utvrđenu cijenu za pruženu 
komunalnu uslugu. 

Isti Zakon također propisuje da se „Iz cijena komunalne usluge iz 
segmenta zajedničke komunalne potrošnje obezbjeđuju se sredstva za 
obavljanje komunalnih djelatnosti. Visinu cijene i način plaćanja 
komunalne usluge predlaţe davalac komunalne usluge,  

Cijena komunalne usluge sadrţi sve troškove tekućeg odrţavanja i 
funkcionisanja komunalnog sistema na koji se odnosi, te troškove 
nabavke novih stalnih sredstava davaoca komunalne usluge  

U cijenu komunalne usluge uključena je amortizacija, koja se sastoji iz 
amortizacije stalnih sredstava davaoca komunalne usluge i amortizacije 
stalnih sredstava infrastrukturnog komunalnog sistema, odnosno 
dobara u općoj upotrebi.  

Validnost kalkulacije i konačan prijedlog visine cijene komunalnih 
usluga utvrđuje neovisno stručno tijelo Vlade Kantona, Grada odnosno 
općine, a stvarnu cijenu komunalnih usluga određuje i usvaja Vlada 
Kantona, gradsko odnosno općinsko vijeće, u skladu sa nadležnostima 
ovog zakona.  

Ukoliko se cijena usluge utvrdi u nižem iznosu od stvarne cijene 
koštanja, razliku sredstava će nadoknaditi Kanton, Grad, odnosno 
općina.  

Zakon nije definisao metodologije za formiranje cijene vode za piće u 
vodovodnim sistemima Federacije Bosne i Hercegovine, kao što je to 
slučaj u zakonodavstvu Republike Srpske. 

 

Regulativa Brčko Distrikta određuje okvir za poštovanje ranije 
navedenih principa prije svega odredbama Zakona o komunalnim 
djelatnostima.  

Zakon o komunalnim djelatnostima se navodi: “Korisnik - potrošač je 
dužan plaćati naknadu za korištenje vode (...). Isti Zakon u članu 41 
propisuje da: „Količinu isporučene vode potrošač plaća po utrošenom m³ 
vode, čiju cijenu utvrđuje gradonačelnik uz suglasnost Skupštine Brčko 
distrikta BiH.“ Isti Zakon u članu 11 navodi da „Gradonačelnik utvrđuje 
jedinicu mjere i propisuje način obrazovanja cijene komunalne usluge 
(...), a cijenu utvrđuje davalac komunalne usluge. Zakonom nisu 
definisane metodologije za formiranje cijene vode za piće u 
vodovodnim sistemima, kao što je to slučaj u zakonodavstvu Republike 
Srpske. 

ZAKLJUČAK I PREPORUKE 

Sve prethodno navedene opcije se mogu kratko sažeti u narednoj 
tabeli: 

Tabela 1. Pregled opcija 

 

Kombinacijom prethodnih opcija može se napraviti veći broj 
alternativa, koje se zatim mogu rangirati sa ciljem da se odabere opcija 
najpogodnija za date uslove. Svaka od gornjih opcija se prethodno 
treba numerički vrednovati, eventualno uz dodatno ispitivanje 
preferencije u odnose na određene kategorije.  

 

 

 

 

 

 

Jedan primjer vrednovanja i rangiranja je urađen u okruženju radnog 
stola svih zainteresovanih strana opštine Derventa i susjednih opština 
iz sliva rijeke Ukrine na radionici održanoj 22.05.2013. godine. 
Učesnici radionice su najprije podijeljeni u dvije radne grupe: jednu 
grupu su činili predstavnici opštine i druge vrste javne administracije, 
a drugu grupu predstavnici seoskih zajednica koje su gradile 
vodovodne sisteme ili to tek žele raditi u pilot opštini – opštini 
Derventa. Pristup na radionici je bio djelimično zasnovan i na 

Vlasništvo Kapitalne investicije 
Investiciono 
održavanje 

Operativna nadležnost Operativno upravljanje 
Finansijska 

održivost 

Opštinsko 

Iz cijene 

Iz budžeta 

Samodoprinos 

Mješovito 

Donacija 

Kredit 

Koncesija 

Amortizacija u opštini 

Amortizacija u 
vodovodu 

Iz budžeta 

Kredit 

Postojeće komunalno 

Novo preduzeće 

Nadležnost putem ugovora 

Nadležnost putem koncesije 

Odjeljenje za komunalne 
poslove opštine 

Vodosnabdijevanje za ljudsku 
upotrebu 

 

Vodosnabdijevanje za druge 
svrhe 

Puno pokrivanje 
troškova 

Dablinskom principu o upravljanju vodama kojim se traži učešće 
zainteresovanih strana u procesu odlučivanja. 

Obje grupe su za zadatak dobile da razmotre sve opcije u gornjoj tabeli 
i da ocjenama 1 do 5 validiraju svoje preferencije ka njima. Ocjena 1 je 
značila da takvu opciju nikako ne prihvataju, ocjena 5 da je to za njih 
najbolja opcija. Pri tome, kolonu „Vlasništvo“ i kolonu „Finansijska 
održivost“ nije bilo potrebno ocjenjivati jer sadrže samo po jednu 
opciju. 

Rezultati rada ove dvije grupe su prikazani u narednim tabelama - 
prekrižena opcija znači da je data ocjena 1 (neprihvatljiva opcija): 

Tabela 2. Ocjene prve grupe (predstavnici javnih institucija) 

 

 

 

 

 

 

 

 

 

 

 

 
Vlasništvo 

Kapitalne investicije 
Investiciono 
održavanje 

Operativna nadležnost Operativno upravljanje 
Finansijska 

održivost 

Opštinsko 

Iz cijene 

Iz budžeta 3 

Samodoprinos 3 

Mješovito 4 

Donacija 4 

Kredit 5 

Koncesija 4 

Amortizacija u opštini 

Amortizacija u 
vodovodu 5 

Iz budžeta 4 

Kredit 

Postojeće komunalno 5 

Novo preduzeće 

Nadležnost putemugovora 

Nadležnost putem koncesije 2 

Odjeljenje za komunalne 
poslove opštine 

Vodosnabdijevanje za ljudsku 
upotrebu 5 

 

Vodosnabdijevanje za druge 
svrhe 

Puno pokrivanje 
troškova 

Tabela 3. Ocjene druge grupe (predstavnici seoskih zajednica) 

 
 

 

 

 

 

 

 

 

 

 

 

 

 

 

 

 

 

 

 

Vlasništvo Kapitalne investicije 
Investiciono 
održavanje 

Operativna nadležnost Operativno upravljanje 
Finansijska 

održivost 

Opštinsko 

Iz cijene 5 

Iz budžeta 4 

Samodoprinos 2 

Mješovito 3 

Donacija 4 

Kredit 2 

Koncesija 

Amortizacija u opštini 
3 

Amortizacija u 
vodovodu 5 

Iz budžeta 2 

Kredit 

Postojeće komunalno 5 

Novo preduzeće 4 

Nadležnost putemugovora 3 

Nadležnost putem koncesije 2 

Odjeljenje za komunalne 
poslove opštine 2 

Vodosnabdijevanje za ljudsku 
upotrebu 5 

 

Vodosnabdijevanje za druge 
svrhe 

Puno pokrivanje 
troškova 

Poređenjem vrednovanja ove dvije grupe vidi se da postoji visoka 
saglasnost o poželjnim alternativama u svim oblastima osim u 
području izvora kapitalnih investicija, pa se slijedeća tabela može 
predložiti kao odabrana optimalna alternativa: 

 

Tabela 4. Najbolje ocjenjena alternativa  

 

Odabrana alternativa predstavlja povoljno rješenje, i to iz slijedećih 
razloga: 

 Pitanje vlasništva je u RS zakonom stavljeno isključivo u 
nadležnost jedinica lokalne samouprave. Isto rješenje je 
povoljno i za FBiH. 

 Pitanje kapitalnih investicija – pitanje korištenja cijene nije 
jednako shvaćeno od obje radne grupe. U ovu kategoriju 
svakako spada i cijena priključka na mrežu i u tom smislu iz 
ovog izvora trebaju se dijelom finansirati kapitalne investicije, 
a drugi dio može predstavljati kredit (naravno i donacije, ali 
koje se očito sve teže dobivaju).  

 Pitanje investicionog održavanja – obračun amortizacije i 
ažurno vođenje knjige osnovnih sredstava je potrebno voditi 
tamo gdje se promjene i dešavaju i postoji najbliži nadzor nad 
istima, dakle u samom vodovodnom preduzeću. 

 

 

 

 

 Pitanje operativne nadležnosti – većina komunalnih preduzeća 
u oba BiH entiteta ima višak zaposlenih, prema međunarodnim 
standardima broja zaposlenih u odnosu na broj stanovnika 
kojima se pruža usluga. U takvom slučaju je najlogičnije izvršiti 
unutarnju reorganizaciju vodovodnog preduzeća u cilju 
preuzimanja operativne nadležnosti nad seoskim vodovodima 
i tako izbjeći inače vjerovatna otpuštanja radnika u sektoru, ali 
i vjerovatna a nepotrebna zapošljavanja u slučaju nekih od 
drugih alternativa. 

 Pitanje operativnog upravljanja – obzirom da 
vodosnabdijevanje za ljudsku upotrebu podrazumijeva i 
korištenje vode za kuhanje ili kupanje, a ne samo za piće, 
sistem vodosnabdijevanja samo za druge svrhe bi bio preskup. 
Osim toga, ako je već uložen veliki novac za izgradnju lokalnog 
vodovodnog sistema, nije logično ne uložiti dodatni napor 
ulaganja u sistem za prečišćavanje vode do traženog kvaliteta 
za ljudsku upotrebu. 

Vlasništvo Kapitalne investicije 
Investiciono 
održavanje 

Operativna nadležnost Operativno upravljanje 
Finansijska 

održivost 

Opštinsko 
Iz cijene 

ili 
Iz kredita 

Amortizacija u 
vodovodu 

Postojeće komunalno 
preduzeće 

Vodosnabdijevanje za ljudsku 
upotrebu 

Puno pokrivanje 
troškova 

 Pitanje finansijske održivosti, odnosno pokrivanja troškova 
upravljanja - puno pokrivanje svih troškova je neupitno, 
prethodno je navedeno koji sve troškovi spadaju u ovu 
kategoriju. 

 

Očigledno pitanje izgradnje i upravljanja seoskim vodovodima nije 
riješeno na odgovarajući način u BiH i svakako hitno traži povećanu 
pažnju, da bi se osigurala održivost seoskih zajednica. Na temelju 
provedene analize mogu se dati naredne preporuke različitim nivoima 
javne administracije, kako bi se kvalitetno riješilo pitanje 
vodosnabdijevanja u seoskim područjima. 

PREPORUKE ZA ENTITETSKI  I KANTONALNI NIVO 
VLASTI U ODNOSU NA ZAKONSKI OKVIR 

U načelu se može reći da su zakoni o vodama, zakoni o komunalnim 
djelatnostima i zakoni o lokalnoj samoupravi u entitetima i kantonima 
u BiH djelomično odredili nadležnosti za vodosnabdijevanje seoskih 
područja. Postojeće stanje u ovoj oblasti očito govori da su nadležnosti 
nedovoljno precizno definisane, kao i da odgovornosti koje prate 
nadležnosti nisu dovoljno jasno određene (uključujući i nedostajuće 
kaznene odredbe u slučaju neispunjavanja istih) i stoga su izvjesne 
izmjene i dopune ovog zakonodavnog okvira svakako poželjne. 

 

Poboljšanje zakona o komunalnim djelatnostima 

Zakoni o vodama FBiH i RS nemaju za neposredni cilj rješavanje 
pitanja vodosnabdijevanja, ali bi Zakon o komunalnim djelatnostima 
RS, kao i pojedinačni Zakoni o komunalnim djelatnostima 
kantona/županija u FBiH, trebali prepoznati specifičnosti ovog pitanja 
u seoskim područjima i dodatno ga pojasniti u odnosu na načelno 
tretirano pitanje proizvodnje i isporuke vode. Npr. Zakon o 
komunalnim djelatnostima RS je propisao da za obavljanje 
komunalnih djelatnosti i drugih djelatnosti od javnog interesa jedinica 
lokalne samouprave može osnovati javno komunalno preduzeće (ili te 
poslove može povjeriti drugim privrednim subjektima), što se u praksi 
provodi isključivo na način da postoji jedno javno komunalno 
preduzeće zaduženo za vodosnabdijevanje užeg gradskog područja i 
eventualno bliskih zajednica. Isti Zakon propisuje da jedinica lokalne 
samouprave obezbjeđuje organizovano obavljanje komunalnih 
djelatnosti, dakle uključujući i vodosnabdijevanje, pri čemu se 
zapravo podrazumijeva, ali ne i primjenjuje, da ta odredba vrijedi za 
sve stanovnike i druge korisnike na teritoriji te jedinice.  

Kantonalni Zakoni o komunalnim djelatnostima (npr. KSA, HNK/HNŽ) 
propisuju da opštine u okviru samoupravnog djelokruga osiguravaju 

obavljanje snabdijevanja pitkom vodom, ali ne određuju način 
provođenja ove odredbe i posebno u praksi time ostaju nedorečeni u 
odnosu na sve stanovnike opštine (dakle i na razmatrane seoske 
vodovodne sisteme) i taj je nedostatak poželjno ukloniti preciznim 
odredbama, uključujući i kaznene u slučaju neispunjavanja 
odgovornosti. Zakon o komunalnim djelatnostima Kantona Sarajevo 
određuje da Kanton obezbjeđuje snabdijevanje pitkom vodom putem 
centralnog vodovodnog sistema (što je greška i trebalo bi ukloniti 
barem riječ „centralnog“ jer je tehnički i financijski vrlo 
ograničavajuće), kao i da Kanton može posebnim propisom povjeriti 
Gradu i opštinama u cijelosti ili djelimično obezbjeđivanje i obavljanje 
komunalnih djelatnosti. Također, grad i opštine u njegovom sastavu, 
kao i opštine koje nisu u sastavu Grada, u okviru svog samoupravnog 
djelokruga, obezbjeđuju obavljanje snabdijevanja pitkom vodom iz 
vodovoda lokalnog značaja. 

Važeći propisi ne stimulišu jedinice lokalne samouprave da obezbijede 
vodosnabdijevanje za sve stanovnike i druge korisnike na svojoj 
teritoriji. Iako je ova obaveza nedovoljno precizno definisana 
zakonima o komunalnim djelatnostima, ipak jasno proizilazi da je to i 
nadležnost i odgovornost jedinica lokalne samouprave i to pod 
jednakim uslovima za sve korisnike bez diskriminacije po bilo kom 
osnovu. Takođe, zakonima nisu propisane kaznene odredbe u slučaju 
neizvršavanja utvrđenih obaveza, pa se pitanje uređenja kvalitetnog 
vodosnabdijevanja seoskih zajednica odlaže ili potpuno zanemaruje.  

 

Konsultant predlaže da se ovaj problem riješi slijedećim mjerama: 

 Dopuniti odgovarajuće zakone o komunalnim djelatnostima 
odredbom da se odgovornost jedinice lokalne samouprave da 
osigura vodosnabdijevanje odnosi na  sve stanovnike i druge 
korisnike na cijeloj svojoj teritoriji; 

 Dopuniti odgovarajuće zakone o komunalnim djelatnostima 
kaznenim odredbama za jedinice lokalne samouprave koje ne 
ispunjavaju gore navedenu odredbu; 

Ovim zakonima se eventualno može i precizirati da se: 
 
 Odgovornosti dodjeljuju postojećim komunalnim preduzećima u 

svakoj jedinici lokalne samouprave za osiguranje usluge 
vodosnabdijevanja na cijeloj teritoriji opštine,    ili 

 Da jedinice lokalne samouprave moraju osnovati jedno ili više 
javnih komunalnih preduzeća čiji će zadatak biti 
vodosnabdijevanje seoskih područja, ili povjeriti te poslove drugim 
privrednim subjektima (putem ugovora ili koncesije), za svako od 
područja na teritoriji opštine (dakle uključujući sva seoska 
područja).  

 

Izmjene u zakonima o lokalnoj samoupravi 

Zakon o lokalnoj samoupravi RS je propisao kao nadležnost jedinice 
lokalne samouprave da  obezbjeđuje opšte uslove i načine izgradnje, 
održavanja i korištenja vodovoda u seoskim naseljima, i utvrđuje 
sanitarno-tehničke uslove za ispuštanje otpadnih voda. Zakon o 
principima lokalne samouprave FBiH ne tretira zasebno ovo pitanje. 
Ali ni predmetni Zakon u RS nije u kaznenim odredbama propisao 
nikakvu mjeru za neprovođenje ove nadležnosti u nekom od seoskih 
naselja i time je smanjena mogućnost za efektivno provođenje iste 
odredbe. Taj nedostatak se može ukloniti definisanjem odgovarajuće 
kaznene odredbe, kao i preciziranjem koraka koje jedinica lokalne 
samouprave mora provesti da bi se ova odredba zakona poštovala. 

PREPORUKE ZA JEDINICE LOKALNE SAMOUPRAVE 

Dosljedna implementacija zakona o zaštiti životne sredine 

Republika Srpska u svom zakonodavnom okviru ima propisan jedan 
snažan instrument koji je obaveza jedinica lokalne samouprave, a to je 
LEAP (lokalni ekološki akcioni plan). Prema članu 51. Zakona o zaštiti 
životne sredine Republike Srpske, opštine su dužne da pripreme i 
donesu svoje programe zaštite životne sredine u skladu sa republičkim 
strateškim planom; ovi programi podrazumijevanju i planiranje 
implementacije svojih odgovornosti u oblasti vodosnabdijevanja.  

Donošenje LEAP-a u FBiH nije propisano. Ipak, članom 49. Zakona o 
zaštiti okoliša FBiH, ostavlja se  mogućnost da skupština kantona 
donese propis kojim će regulisati donošenje općinskih planova zaštite 
okoliša i njihov sadržaj. Tako su npr. Zeničko-Dobojski Kanton 
Zakonom o zaštiti okoline (Službene novine Zeničko-Dobojskog 
Kantona br. 01/00), te Tuzlanski Kanton Zakonom o zaštiti okolice 
(Službene novine Tuzlanskog kantona br. 6/98) definisali da gradovi, 
odnosno opštine u ovim kantonima mogu donositi Program zaštite 
okoline/okolice. Sadržaj LEAP-a, niti trajanje ovih planova, nije 
precizirano, ali svakako treba podrazumijevati direktne nadležnosti 
opštine, dakle i planiranje vodosnabdijevanja u područjima u  kojima 
još nije osigurano. 

Stoga u zakonodavnom smislu u ovoj oblasti nisu potrebne značajnije 
izmjene ili dopune, potrebna je dosljedna implementacija ovog okvira. 
Opština svojim akcionom planom treba obuhvatiti prije svega one 
mjere i aktivnosti koje su u njezinoj direktnoj nadležnosti, a što 
svakako uključuje:  

 Vodosnabdijevanje, odvodnja i prečišćavanje otpadnih voda  (i u 
FBiH i u RS), 

 Osiguranje uslova korištenja, zaštite  i upravljanja prirodnim 
jezerima, izvorima, javnim bunarima i javnim česmama, 
obezbjeđenje opštih uslova i načina izgradnje i održavanja 
vodovoda u seoskim naseljima (RS). 

 

Učešće javnosti u izradi LEAP-a 

Način ostvarivanja učešća javnosti u izradi LEAP-a treba prilagoditi 
karakteristikama sredine, kako bi se osigurao što veći broj učesnika u 
procesu odlučivanja. U manjim sub-urbanim i ruralnim sredinama, 
komunikacija se uspješno može ostvariti putem službenika mjesnih 
zajednica, koji će pozvati građane u mjesne zajednice na raspravu, u 
slučaju vodosnabdijevanja u ovim područjima npr. o pitanjima 
izgradnje i/ili proširenja seoskih vodovoda, izrade strateškog 
dokumenta ili studije izvodljivosti za izgradnju vodovodnog sistema 
koji će uključiti i razmatranje finansiranja gradnje i korištenja sistema, 
način delegiranja tijela ili osoba koje će voditi i/ili nadzirati projekt 
izgradnje vodovodnog sistema i sl. Mišljenje o problemima 
vodosnabdijevanja i načinima rješavanja treba prikupiti putem 
obrazaca. 

Mjesne zajednice se u RS tretiraju kao neobavezna forma organizacije 
građana bez statusa pravnog lica, dok u FBiH moraju postojati i imaju 
status pravnog lica, imaju svoje statute kojim preciziraju djelovanje. Ti 
statuti često sadrže odredbu da mjesne zajednice „daju mišljenja i 
učestvuju u izgradnji komunalnih objekata“, kao i da „posebnom 
odlukom Vijeća, a na prijedlog načelnika, mogu se na mjesnu zajednicu 
prenijeti određeni stručni poslovi iz samoupravnog djelokruga Općine, 
koji su u nadležnosti općinskih službi za upravu, a koji su od 
neposrednog interesa za ostvarivanje prava i obaveza građana“. 

Stoga je dodatna opcija, ukoliko postoje dovoljni kapaciteti u mjesnim 
zajednicama, prenos određenih opštinskih nadležnosti na mjesne 
zajednice. Jedna od takvih nadležnosti bi mogla biti i prenos 
odgovornosti za vodosnabdijevanje za sve stanovnike i druge 
korisnike na teritoriji mjesne zajednice. Ova opcija bi mogla biti 
problematična ukoliko bi bila predmet samostalne odluke opštine (ili 
grada, kao jedinice lokalne samouprave), jer bi se time omogućilo 
jedinicama lokalne samouprave da izbjegnu sopstvenu odgovornost. 
Ipak, ova opcija bi se mogla razmatrati u slučaju postavljenog zahtjeva 
od strane mjesne zajednice, svakako uz prethodnu detaljnu provjeru 

kapaciteta mjesne zajednice prije nego bi se zahtjevu udovoljilo. Takav 
prenos nadležnosti bi značio da bi način osiguranja vodosnabdijevanja 
imao isti okvir kao i kada ga provodi sama opština.  

 

Reorganizacija javnih komunalnih preduzeća 

Može se očekivati da bi veći broj BiH jedinica lokalne samouprave 
razmatrao mogućnost da obaveže postojeća javna komunalna 
preduzeća na vršenje funkcije vodosnabdijevanja i u seoskim 
područjima. Zato je važno dati i naredne napomene. 

U postojećim javnim komunalnim preduzećima – bilo da su u pitanju 
složena preduzeća koja osim usluge vodosnabdijevanja i odvodnje 
otpadnih voda pružaju i usluge odvoza čvrstog otpada, upravljaju 
parkovima, pijacama, parkinzima itd. ili se samo bave 
vodosnabdijevanjem – nalazi se veći broj zaposlenih u ovom sektoru 
od EU standarda koji se kreću 1-1.5 zaposleni na 1000 stanovnika koji 
se snabdijevaju vodom. 

Nepopularno rješenje bi predstavljalo smanjenje broja zaposlenih 
(npr. putem otpuštanja jednog broja zaposlenih, putem penzionisanja 
zaposlenih koji su za to ispunili uslove, bez zapošljavanja novih osoba 
), a drugi način, često primjenjivan u zemljama u tranziciji, jeste 
povećanje obima odgovornosti postojećih preduzeća kroz unutarnji 
preustroj i formiranje novih jedinica. Tako je na primjer iz Berlinskog 
vodovoda u nekadašnjoj istočnoj Njemačkoj nastala i konsultantska 
firma P2M. Ovaj zaposlenički potencijal, naravno ako je dostupna 
potrebna kvalifikacijska struktura, bi mogao biti iskorišten i na taj 
način da se unutar postojećih javnih komunalnih preduzeća formira 
jedinica odgovorna za vodosnabdijevanje u seoskim područjima. Ta se 
odgovornost može provesti na način da javno komunalno preduzeće 
direktno preuzme operativnu nadležnost ili da preuzme odgovornost 
za predlaganje i nadzor nad implementacijom odgovarajućeg ugovora, 
odnosno pokretanje postupka dodjele koncesije.  

PREPORUKE ZA UNAPREĐENJE ODNOSA IZMEĐU 
GRAĐANA I LOKALNE SAMOUPRAVE 

Iz prethodnih preporuka bilo bi pogrešno zaključiti da ne treba 
poduzimati nikakve korake sve dok ne dođe do promjena u pravnom 
uređenju vodosnabdijevanja ruralnih područja. Poznata karakteristika 
BiH administracije, koja se često pripisuje kompleksnosti 
administrativnog uređenja, jeste sporost u donošenju novih zakonskih 
rješenja, a nekada i u implementaciji istih, pa bi to bi sigurno vodilo ka 
sporom nalaženju bilo kakvog rješenja.  

Naime, postojeća regulativa u oba BiH entiteta i Distriktu Brčko
1
 

omogućava građanima seoskih mjesnih zajednica da budu 
duboko uključeni u procese, kao i da i sami pokreću inicijativu, 
daju mišljenja i učestvuju u izgradnji komunalnih objekata. U tom 
smislu seoske mjesne zajednice koje imaju neriješen problem 
vodosnabdijevanja u svojoj sredini svakako moraju biti vrlo aktivno 
uključene u procese pripreme opštinskih LEAP-a, koji bi se u svom 
sadržaju morali fokusirati na potrebu izgradnje i upravljanja lokalnim 
vodovodnim sistemom, kao očitim ekološkim problemom u 
nadležnosti jedinice lokalne samouprave.  

Vlasništvo nad takvim sistemom je u RS nužno predati opštini, dok u 
FBiH takva zakonska odredba ne postoji, iako je ovo rješenje održivo i 
preporučljivo. U takvom procesu seoske mjesne zajednice mogu tražiti 
da se upravljanje sistemom vrši od strane postojećih komunalnih 
preduzeća u opštini, ili lobirati za drugačije rješenje, npr. putem 
ugovora sa pravnim licem za vršenje ove funkcije (u tom slučaju 
posebnu pažnju treba pokloniti dijelu ugovora u kome se definiše 
način određivanja cijene). U FBiH mjesne zajednice imaju i svoja 
finansijska sredstva, koja se dijelom mogu koristiti i za pokrivanje 
                                                             

1
 U Distriktu Brčko mjesna zajednica je zakonom određena kao udruženje 

građana vezano za određenu teritoriju. Odatle proizilazi da, kako je članstvo u 
udruženjima dobrovoljno, do formiranja mjesne zajednice ne mora doći. 

troškova izgradnje i/ili rada vodovodnog sistema. U svakom slučaju, 
jedinice lokalne samouprave moraju osigurati duboko 
uključivanje seoskih mjesnih zajednica u proces pripreme LEAP-a 
i procese donošenja odluka u ovim oblastima. 

RAZMATRANA LEGISLATIVA I 
STRATEŠKI DOKUMENTI U RS  

U nastavku se predstavljaju dijelovi 
odabranih članova relevantnih zakona 
Republike Srpske koji se odnose na pitanje 
vodosnabdijevanja u seoskim područjima i 
koje pri donošenju odluke o načinu 
funkcionisanja treba uzeti u obzir. 

Zakon o vodama (2006/2008) 

Opšta upotreba voda  - Član 50. 

Svakome je dozvoljeno, u skladu s 
propisima, koristiti vode običnim načinom 
koji ne zahtijeva posebne naprave i ne 
isključuje druge od jednakog korištenja 
(opšta upotreba voda) 

Opšta upotreba voda obuhvata naročito: 

1. Zahvatanje vode, bez posebnih 
naprava, iz vodotoka i jezera za lične 
i potrebe domaćinstva, zahvatanje 
podzemne vode ili vode sa izvora, 
koja se koristi iz bunara ili izvora na 
vlastitom zemljištu, za lične i 
potrebe domaćinstva, 

2. prikupljanje i korištenje voda od 
padavina za lične i potrebe 
domaćinstva koje se sakupljaju na 
vlastitom zemljištu, 

3. Ličnim i potrebama domaćinstva iz 
stava 2. ovoga člana, smatra se 
korištenje vode za piće, održavanje 

čistoće i slične potrebe u 
domaćinstvu. Takvim korištenjem, 
ne smatra se korištenje vode za 
navodnjavanje i u tehnološkom 
procesu, ukoliko se te radnje 
obavljaju kao privredna djelatnost. 

Vodna saglasnost ili dozvola za korištenje 

vode - Član 51. 

Za svako korištenje voda koje prevazilazi 
obim opšte upotrebe iz člana 50. ovog 
zakona, potrebna je vodna saglasnost ili 
dozvola u skladu sa odredbama ovog zakona 

Korištenje voda za snabdijevanje 
stanovništva vodom za piće, sanitarne 
potrebe i potrebe protivpožarne zaštite ima 
prvenstvo u odnosu na korištenje voda za 
ostale namjene .... 

Kvalitet vode namijenjen za ljudsku upotrebu 

- Član 52. 

Kvalitet vode koja je namijenjena za ljudsku 
upotrebu, odgovaraće uslovima utvrđenim u 
članu 22. ovog zakona i propisu o vodi za 
piće koji donosi ministarstvo nadležno za 
oblast zdravstva 

Pravna i druga lica koji obavljaju djelatnost 
vezanu za korištenje vode koja je 
namijenjena ljudskoj upotrebi, dužni su 
osigurati stalni i sistemski pregled vode i 
preduzimati mjere za osiguranje 
zdravstvene ispravnosti vode za piće i 
tehničke ispravnosti uređaja u skladu sa 

propisima iz stava 1. ovog člana i propisima 
koji se odnose na zone sanitarne zaštite 

Kontrolu vode koja je namijenjena za 
ljudsku upotrebu, mogu vršiti samo 
ovlaštene laboratorije. 

Uslove koje će ispunjavati ovlaštene 
laboratorije, sadržaj i način dobivanja 
ovlaštenja propisuje ministarstvo nadležno 
za oblast zdravstva 

Korištenje voda iz izvora i podzemnih voda - 

Član 53. 

Korištenje voda iz izvora i podzemnih voda, 
osim opšte upotrebe voda, može se odobriti 
samo ako su prethodno obavljeni 
vodoistražni radovi. 

Vodoistražnim radovima smatraju se radovi 
i ispitivanja hidrogeološka i druga, kojima se 
utvrđuje postojanje, rasprostranjenost, 
količine, hemijske i druge karakteristike 
propisane ovim zakonom, kao i kvalitet i 
pokretljivosti podzemnih voda na 
određenom području. 

Obaveze vođenja evidencije - Član 54. 

Lica koja zahvataju i crpe vode, osim u 
okviru opšte upotrebe voda, dužna su voditi 
evidenciju o količinama takve vode, ugraditi 
neophodnu opremu za mjerenje i o 
količinama dostavljati podatke nadležnim 
institucijama za upravljanje vodama 

Propis o sadržaju i načinu vođenja 
evidencije i dostavljanju podataka iz stava 1. 
ovoga člana donosi Ministarstvo. 

Zakon o komunalnim djelatnostima (01-
1853/11) 

Član 2. 

(1) Kao komunalne djelatnosti od posebnog 
javnog interesa, u smislu ovog zakona, 
smatraju se: 

a) proizvodnja i isporuka vode, 
b) prečišćavanje i odvođenje otpadnih 
voda, ... 
 

(2) Djelatnosti iz stava 1. t. a) do j) ovog 
člana su djelatnosti individualne komunalne 
potrošnje, a djelatnosti iz t. k) do nj) su 
djelatnosti zajedničke komunalne 
potrošnje... 

Član 6. 

Jedinica lokalne samouprave obezbjeđuje 
organizovano obavljanje komunalnih 
djelatnosti, a svojom odlukom detaljnije 
propisuje: 
a) uslove i način obavljanja komunalnih 
djelatnosti, 
b) materijalne, tehničke i druge uslove za 
finansiranje, razvoj, izgradnju i održavanje 
komunalnih objekata, 
v) uslove za funkcionisanje i tehničko 
tehnološko jedinstvo sistema i uređaja,  
g) mogućnost za subvencionisanu cijenu 
komunalne usluge, kategorije korisnika i 
uslove subvencioniranja i 

d) jedinicu obračuna za svaku vrstu 
komunalne usluge i način naplate 
komunalnih usluga. 

Član 7. 

(1) Za obavljanje komunalnih djelatnosti i 
drugih djelatnosti od javnog interesa 
jedinica lokalne samouprave može osnovati 
javno komunalno preduzeće (u daljem 
tekstu: javno preduzeće) ili te poslove može 
povjeriti drugim privrednim subjektima koji 
su dužni da komunalnu djelatnost koja im je 
povjerena obavljaju u skladu sa ovim 
zakonom i drugim propisima.  
(2) Dvije ili više jedinica lokalne 
samouprave mogu da obezbijede zajedničko 
obavljanje komunalne djelatnosti pod 
uslovima koje sporazumno utvrde nadležni 
organi jedinica lokalne samouprave. 
(3) Ako je komunalna infrastruktura za 
obavljanje komunalne djelatnosti izgrađena 
na području dvije ili više jedinica lokalne 
samouprave kao jedinstvena i nedjeljiva 
tehnološka i funkcionalna cjelina, jedinice 
lokalne samouprave dužne su da obezbijede 
zajedničko obavljanje komunalne djelatnosti 
u skladu sa ovim zakonom. 
(4) Jedinica lokalne samouprave daje 
davaocu komunalne usluge na upravljanje, 
korišćenje i održavanje, komunalne objekte i 
uređaje individualne i zajedničke 
komunalne potrošnje. 

Član 9. 

(1) Komunalne djelatnosti za čije je 
obavljanje uslov obezbjeđenje jedinstvenog 

tehničkotehnološkog sistema, povjeravaju 
se jednom javnom preduzeću. 
(2) Komunalne djelatnosti za čije obavljanje 
nije potrebno obezbijediti uslov iz stava 1. 
ovog člana može obavljati jedno ili više 
preduzeća. 

Član 10. 

Obavljanje komunalne djelatnosti povjerava 
se javnom preduzeću aktom o osnivanju, a 
drugim preduzećima obavljanje komunalne 
djelatnosti povjerava se ugovorom kojim se 
regulišu međusobna prava i obaveze u 
obavljanju tih djelatnosti. 

Član 12. 

(1) Na prijedlog jedinice lokalne 
samouprave, za izgradnju, održavanje i 
korišćenje komunalnih objekata za 
obavljanje komunalne djelatnosti, može se 
dati koncesija u skladu sa propisima 
Republike Srpske kojima se uređuje oblast 
koncesija. 
(2) Komunalni objekti koje su izgradili 
koncesionari na osnovu ugovora o koncesiji, 
nakon isteka perioda na koji je ugovor 
zaključen ili u slučaju raskida ugovora o 
koncesiji, postaju svojina jedinice lokalne 
samouprave. 

Član 16. 

(1) Pruženje i korišćenje komunalnih usluga 
vrši se na osnovu ugovora zaključenog 
između davaoca komunalne usluge i 
korisnika. 

(2) Korisnik plaća utvrđenu cijenu za 
pruženu komunalnu uslugu na osnovu 
računa koji ispostavlja davalac komunalne 
usluge i koji ima snagu vjerodostojne 
isprave. 
(3) U slučaju spora između korisnika i 
davaoca komunalne usluga nadležan je sud. 

Član 20. 

(1) Sredstva za obavljanje komunalnih 
djelatnosti individualne komunalne 
potrošnje obezbjeđuju se iz cijene 
komunalnih usluga. 
(2) Cijenom komunalnih usluga obezbjeđuju 
se sredstva za pokriće ukupnih rashoda 
davaoca komunalne usluge i unapređivanje 
postojećih komunalnih objekata i uređaja, 
prema normativima i standardima u 
komunalnim djelatnostima i tržišnim 
cijenama ulaznih troškova. 
(3) Cijenu komunalne usluge utvrđuje 
davalac komunalne usluge, a saglasnost na 
cijenu daje nadležni organ jedinice lokalne 
samouprave. 
(4) Ako nadležni organ jedinice lokalne 
samouprave ne da saglasnost javnom 
preduzeću na utvrđenu cijenu komunalne 
usluge i time dovede u pitanje pružanje 
usluge korisnicima, jedinica lokalne 
samouprave može iz svog budžeta 
nadoknaditi razliku između postojeće i 
ekonomske cijene komunalne usluge. 

Član 32. 

(1) Organ jedinice lokalne samouprave 
nadležan za komunalne poslove prati 

obavljanje komunalnih djelatnosti i 
sprovođenje odredaba ovog zakona, drugih 
propisa i opštih akata iz oblasti komunalnih 
djelatnosti. 
(2) Upravni nadzor nad primjenom ovog 
zakona i propisa donesenih na osnovu njega 
vrši Ministarstvo za prostorno uređenje, 
građevinarstvo i ekologiju. 

Član 34. 

(1) U vršenju inspekcijskog nadzora, pored 
ovlašćenja utvrđenih propisima o 
komunalnoj policiji, komunalni policajac 
ovlašćen je i da: 
a) kontroliše da li se komunalne usluge, 
pružaju u skladu sa propisanim uslovima, 
b) kontroliše održavanje i korišćenje 
komunalnih objekata i uređaja, kao što su: 
javne saobraćajne površine u naselju, javne 
zelene površine, objekti za snabdijevanje 
naselja i stanovništva vodom za piće, objekti 
za prečišćavanje i odvođenje otpadnih voda i 
odvođenje atmosferskih voda iz naselja,… 
 

Zakon o lokalnoj samoupravi (01- 837 
/04) 

Član 22:   

Opština, u oblasti zaštite prirodnih dobara i 
životne sredine, ima sljedeće nadležnosti: 

obezbjeđuje opšte uslove i načine izgradnje i 
održavanja vodovoda u seoskim naseljima, 
njihovo korištenje i utvrđuje sanitarno-
tehničke uslove za ispuštanje otpadnih voda, 
... 

određuje vodoprivredne uslove, izdaje 
vodoprivredne saglasnosti i vodoprivredne 
dozvole za objekte i radove određene 
zakonom 

Zakon o zaštiti životne sredine 

Načelo “zagađivač plaća” (član 11) 

Zaštita voda - Član 14. 

Zaštita voda obuhvata zaštitu izvorišta 
površinskih i podzemnih voda, zaliha, 
regulisanje kvaliteta i kvantiteta vode, 
zaštitu korita, obalnih područja kopnenih 
voda i akvafera. 

Uslovi za ekstrakciju i korištenje vode se 
propisuju za svaku vrstu vodnih resursa u 
skladu sa uslovima tog područja prema 
utvrđenim standardima za korištenje. 
Posebnim propisima utvrđuje se redoslijed 
za ispunjavanje zahtjeva u vezi sa vodama 
propisani posebnim Zakonom o zaštiti voda 

Vode se mogu koristiti i opterećivati, a 
otpadne vode i kanalizacija mogu se 
ispuštati u vode – uz primjenu 
odgovarajućeg tretmana – na način koji ne 
predstavlja opasnost za prirodne procese ili 
za obnovu kvaliteta i kvantiteta vode. 

Ekstrakcija i povrat otpadnih voda u vode, 
kao i prenos voda, vrši se na način koji ne 
utiče nepovoljno na rezerve, kvalitet i biotu 
voda iz kojih se vrši snabdijevanje ili u koje 
se vrši povrat, i koji ne predstavlja opasnost 
za njihovo samoprečišćavanje. 

Planiranje zaštite voda, zaštita voda i vodnih 
ekosistema, organizacija zaštite voda, 
nadzor, učešće javnosti i finansiranje zaštite 
voda su propisani posebnim Zakonom o 
zaštiti voda 

Zaključak vlade RS (2483/08, od 
16.10.2008) 

Vlada RS se upoznala sa informacijom o 
vodosnabdijevanju. 

Zadužuju se jedinice lokalne samouprave da 
hitno donesu odluku o vodosnabdijevanju, 
kojom će se urediti pitanja upravljanja 
opštinskim i seoskim vodovodima na 
području opštine. 

Zadužuju se jedinice lokalne samouprave da 
hitno preduzmu potrebne mjere i radnje u 
cilju legalizacije vodnih objekata za 
vodosnabdijevanje stanovništva na području 
opštine. 

Zadužuju se jedinice lokalne samouprave 
koje nisu donijele odluku o zaštitnim 
zonama izvorišta, prioritetno za izvorišta 
koja se koriste za vodosnabdijevanje 
stanovništva i škola, da istu hitno donesu. 

Do otklanjanja utvrđenih nedostataka u 
upravljanju seoskim vodovodima, 
vodovodnim sistemima u mjesnim 
zajednicama i individualnim vodovodnim 
sistemima i objektima za snabdijevanje 
higijenski ispravnom vodom za piće putem 
navedenih vodovoda snabdijevanje 
stanovništva i školskih objekata higijenski 
ispravnom vodom vršit će jedinice lokalne 

samouprave na čijem području se nalaze ovi 
objekti u saradnji sa Ministarstvom 
prosvjete i kulture i Ministarstvom 
poljoprivrede, vodoprivrede i šumarstva. 

Službeni glasnik opštine Derventa, Odluka 
01-022-40/12 

3.2. Institucionalni okvir upravljanja 
vodama 

Opština, u oblasti zaštite prirodnih dobara i 
životne sredine, a koje se tiču upravljanja 
vodama ima sljedeće nadležnosti: 

... obezbjeđuje uslove korištenja i način 
upravljanja prirodnim jezerima, izvorima, 
javnim bunarima i javnim česmama i stara 
se o njihovoj zaštiti, te stvara opšte uslove za 
očuvanje čistoće obala rijeka i jezera na 
ovom području,  

obezbjeđuje opšte uslove i načine izgradnje i 
održavanja vodovoda u seoskim naseljima, 
njihovo korišćenje i utvrđuje sanitarno-
tehničke uslove za ispuštanje otpadnih voda, 

određuje vodoprivredne uslove, izdaje 
vodoprivredne saglasnosti i vodoprivredne 
dozvole za objekte i radove određene 
Zakonom,... 

Propisuju se uslovi za snabdijevanje vodom 
potrošaća, odnosno uređuju se: izgradnja, 
održavanje i korištenje vodovoda i 
kanalizacije, plaćanje naknada, nadzor i 
zaštitne mjere 

Povjeravaju se Komunalnom preduzeću: 
Priključci, Vodomjeri, Korištenje vodovoda i 

kanalizacije, Izgradnja i održavanje objekata, 
Ograničenje i prekid snabdijevanja i 
Naknade. 

Strategija upravljanja vodama u RS (nacrt 
2012) 

Opštinski organi su nadležni za: 

 provođenje mjera zaštite od poplava 
... 

 izdavanje vodnih akata u 
slučajevima koji su definisani 
Zakonom o vodama, 

 definisanje uslova za korištenje i 
održavanje ruralnih vodovodnih 
sistema, te izdavanje dozvola za 
eventualno priključenje treće strane 
na izvorišta, 

 provođenje mjera iz oblasti 
komunalnih poslova zaštite 
površinskih i podzemnih voda, 
izgradnja kanalizacionih sistema, 
objekata za prečišćavanje otpadnih 
voda za slučaj kada postoje 
kanalizacioni sistemi i kada ih nema 
izgrađenih, 

 donošenje Programa zaštite voda za 
područja na kojima se nalaze 
izvorišta, kao i vodni objekti i vode 
namijenjene za ljudsku upotrebu, 

 organizovanje i provođenje mjera 
zaštite lokalnih izvorišta, 

 u slučaju ograničenih količina vode 
limitira količine vode ili prekida 

korištenje u skladu sa pripremljenim 
planovima. 

Ranije jednonamjenska rješenja, princip 
jedan korisnik - jedan sistem. Tako su 
razvijani izolovani vodovodi, izolovani 
sistemi za navodnjavanje, parcijalne 
regulacije rijeka, jednonamjensko korištenje 
kaseta ribnjaka, itd 

Druga faza uslovljena daljim porastom 
potrošnje i postepenim smanjenjem 
kvalitetnih raspoloživih voda. Uvode se 
metode racionalizacije potrošnje. 

Smanjenja potrošnje ekonomskim i 
zakonodavnim mjerama, kojima se potrošači 
stimulišu da promjene tehnologije u cilju 
smanjenja specifične potrošnje vode i 
ispuštenih otpadnih voda. 

Pravilnik o higijenskoj ispravnosti vode za 
piće (Sl.glasnik RS 40/2003) 

I - VODA ZA PIĆE  

Član 3.  

Pod vodom za piće, u smislu ovog 
pravilnika, podrazumijevaju se voda koja 
služi za javno snabdjevanje stanovništva 
kao voda koja se pije radi zadovoljenja 
fizioloških potreba ili se koristi za 
pripremanje ili proizvodnju životnih 
namirnica (u daljem tekstu: voda za javno 
snabdjevanje stanovništva) i flaširana voda 
(prirodna voda za piće, prerađena voda za 
piće i prirodna mineralna voda) koja se 
nalazi u prometu u orginalnom pakovanju. 

Higijenski ispravna je ona voda za piće koja 
zadovoljava kriterije ovog pravilnika.  

Član 4.  

Pojmovi upotrebljeni u ovom pravilniku 
imaju sljedeća značenja:  

1. javno snabdjevanje stanovništva 
vodom za piće je snabdjevanje vodom 
više od pet domaćinstava, odnosno više 
od 15 stanovnika, snabdjevanje iz 
sopstvenih objekata, preduzeća, drugih 
pravnih lica i preduzetnika koji proizvode 
i/ili vrše promet životnih namirnica i 
snabdjevanje javnih objekata (obrazovno-
vaspitnih, turistič ko-ugostiteljskih, 
saobraćajnih i dr.);  … 

II - VODA ZA JAVNO SNABDJEVANJE 

STANOVNIŠTVA  

Član 5.  

Voda za javno snabdjevanje stanovništva je 
higijenski ispravna ako odgovara u 
pogledu:  

1. Mikrobioloških osobina prema 
normama navedenim u Listi I. 
Mikrobiološke osobine vode za javno 
snabdjevanje stanovništva u redovnim 
prilikama i Listi II Mikrobiološke 
osobine vode za javno snabdjevanje 
stanovništva u vanrednim prilikama.  

2. Hemijskih supstanci prema normama 
navedenim u Listi III a, b i c. 
Maksimalno dopuštene koncentracije 
neorganskih, organskih hemijskih 

supstanci i pesticida u vodi za javno 
snabdjevanje stanovništva.  

3. Ostataka koagulacionih i flokulacionih 
sredstava prema normama navedenim 
u Listi IV. Dozvoljene koncentracije 
koagulacionih i flokulacionih sredstava 
u vodi za javno snabdjevanje 
stanovništva.  

4. Ostatka dezinfekcionih sredstava i 
sporednih proizvoda dezinfekcije 
prema normama navedenim u Listi V. 
Dozvoljene koncentracije 
dezinfekcionih sredstava i sporednih 
proizvoda dezinfekcije.  

5. Fizičkih, fizičko-hemijskih i hemijskih 
osobina prema normama navedenim u 
Listi VI. Fizičke, fizičkohemijske i 
hemijske osobine vode za javno 
snabdjevanje stanovništva.  

6. Fizičkih, fizičko-hemijskih i hemijskih 
osobina prema normama navedenim u 
Listi VII. Maksimalno dopuštene 
vrijednosti fizičkih, fizičko-hemijskih i 
hemijskih parametara u vodi za javno 
snabdjevanje stanovništva u vanrednim 
prilikama.  

7. Radioloških osobina prema normama 
navedenim u Listi VIII. Dozvoljeni nivo 
ukupne alfa-aktivnosti i ukupne beta-
aktivnosti. Liste I, II, III a, b, c, IV, V, VI, 
VII i VIII date su u prilogu ovog 
pravilnika i čine njegov sastavni dio. 

 Član 6.  

Higijenska ispravnost vode za piće utvrđuje 
se: osnovnim pregledom (A), periodičnim 
pregledom (B), pregledom vode iz novog 
zahvata (V) i pregledom na osnovu 
higijensko-epidemiološke situacije (G). 
Pregledi iz stava 1. ovog člana obuhvataju: 
mikrobiološ ke, biološke, fizičke, fizičko-
hemijske i hemijske pokazatelje koji su dati 
u Listama IX, X i XI koje su odštampane u 
prilogu ovog pravilnika i čine njegov 
sastavni dio.  

Član 7.  

Higijenska ispravnost vode iz vodovoda za 
javno snabdjevanje stanovništva vodom za 
piće i iz vlastitih objekata organizacija koje 
proizvode ili prerađuju namirnice, utvrđuje 
se sistematskim vršenjem osnovnih i 
periodičnih pregleda vode u jednakim 
razmacima u toku mjeseca, odnosno godine, 
zavisno od broja ekvivalentnih stanovnika 
(za do 5000 ES jedanaest 
mjesečnih/osnovnih pregleda i jedan 
godišnji/periodični pregled) 

 

Odluka o usvajanju regionalnog akcionog 
plana za zaštitu sliva rijeke Ukrine (5/12) 

Prema Zakonu o lokalnoj samoupravi RS, u 
oblasti pružanja usluga opština je nadležna 
za obavljanje specifičnih funkcija u oblasti 
zaštite životne sredine, uređenje i 
obezbjeđenje obavljanja komunalnih 
djelatnosti: proizvodnja i isporuka vode, 
održavanje čistoće, prečišćavanje i odvodnja 

otpadnih voda, odvođenje atmosferskih 
voda i drugih padavina, osnivanje 
preduzeća, ustanova i drugih organizacija 
radi pružanja usluga iz njihove nadležnosti, 
uređenje njihove organizacije i upravljanje, 
uređivanje i obezbjeđivanje izgradnje, 
održavanja i korištenja javnih objekata i 
komunalne infrastrukture za obavljanje 
funkcija opštine, obezbjeđenje nadzora nad 
obavljanjem komunalnih djelatnosti i 
inspekcijski nadzor. 

Opština Derventa - vodosnabdijevanje 

Usluge vodosnabdijevanja u Opštini 
Derventa su u ingerenciji komunalnog 
preduzeća “Komunalac” AD. Komunalno 
preduzeće je organizovano i radi saglasno 
“Zakonu o komunalnim djelatnostima RS” i 
relevantnim odlukama Opštine Derventa. 

Usluge vodosnabdijevanja se pružaju za 
14.420 stanovnika u samoj Derventi koji se 
snabdijevaju sa centralnog vodovodnog 
sistema. 

Komunalno preduzeće “Komunalac” AD 
Derventa pored usluga vodosnabdijevanja i 
odvodnje otpadnih voda pruža i druge 
usluge. Ukupno ima 45 zaposlenih od kojih 
40 radi u dijelu vodovoda. Broj od 45 
zaposlenih je izuzetno visok i predstavlja 
dodatno negativno finansijsko opterećenje 
za komunalno preduzeće. Glavni problem sa 
kojim se suočava komunalno preduzeće 
“Komunalac” AD jeste visok stepen 
neobračunate vode. Trenutno su u toku 
opsežni radovi na rekonstrukciji dotrajalih 

dijelova distributivne mreže. Procijenjena 
vrijednost radova iznosi oko 4 miliona KM . 

Kvalitet vodosnabdijevanja je na visokom 
nivou, svi potrošači imaju snabdijevanje bez 
prekida, a kvalitet vode se redovno 
kontroliše i ispunjava sve propise o 
higijenskoj ispravnosti 

Samo oko 50% potrošača imaju individualne 
vodomjere, usljed čega su potrošnja vode i 
gubici visoki, a stepen naplate je srazmjerno 
mali. Samo se 39% od isporučenih 5.020 
m3/dan defakto i naplati. 

Tokom proteklih 8 godina, cijene vode nisu 
značajno rasle i čini se da nisu pratile trend 
povećanja kvaliteta same usluge, tako da 
komunalno preduzeće nije u stanju pokriti 
osnovne operativne i troškove održavanja, 
niti obezbijediti saniranje gubitaka nastalih 
u proteklom 

SWOT – O: Stavljanje lokalnih (seoskih) 
vodovoda pod nadzor i kontrolu 

Predložio je izradu modela stavljanja 
seoskih vodovoda u sistem javnog 
vodosnabdijevanja.  

Strategija razvoja opštine Derventa 2011-
2016 

Oblast “Ekološki napredna i infrastrukturno 
izgrađena sredina u skladu sa evropskim 
standardima” 

Zadatak 21: Izgradnja seoskih vodovoda 
(Miškovci, Gornji  Detlak, Osojci, Osinjsko 
područje, Polje, Bos.  Lužani) 

Metodologija za formiranje cijene vode za 
piće u vodovodnim sistemima Republike 
Srpske  

Cijena vode zadana sa dvije moguće metode: 

CIJENA VODE – STATIČKA METODA 

 

 

CIJENA VODE – DINAMIČKA METODA 

 

Ukupni troškovi u određenom periodu 
posmatraju se za svaku godinu eksploatacije 
posebno, a cijena vode se određuje 
iterativnim postupkom, postupkom 
pogađanja cijene koja pokriva sve troškove 
rada sistema uz zadanu dobit (akumulaciju). 

Odluka o seoskim vodovodima grad Banja 
Luka 

ODLUKA o seoskim vodovodima stupila je 
na snagu 02.01.2004. godine (Sl.glasnik 
Grada Banja Luka, broj 16/03), 03.10.2006. 
godine (Sl.glasnik Grada Banja Luka, broj 
19/06) i 01.05.2007. godine (Sl.glasnik 
Grada Banja Luka, broj 6/07) 

Seoski vodovod je javni vodovod za 
snabdijevanje vodom za piće seoskog 
naselja, koji ima uređeno i zaštićeno 
izvorište, kaptažu, uređaj za dezinfekciju 

vode, rezervoar, pumpnu stanicu i razvodnu 
mrežu, a kojim ne upravlja Javno komunalno 
preduzeće, odnosno drugo preduzeće. 

Poslovi izgradnje, održavanja, upravljanja i 
zaštite seoskih vodovoda u nadležnosti su 
Centra za razvoj i unapređenje sela Banja 
Luka 

Sredstva za izgradnju i investiciono i tekuće 
održavanje seoskih vodovoda obezbjeđuju 
se iz budžeta Grada Banja Luka, naknade za 
utrošenu vodu, naknade za priključenje na 
vodovodnu mrežu i učešća građana 

Izuzetno, može se odobriti gradnja i 
održavanje seoskog vodovoda grupi građana 
ako takav vodovod služi za snabdijevanje 
vodom do 10 domaćinstava, a njihovo se 
snabdijevanje vodom ne može drugačije 
riješiti, na ekonomičan i racionalan način.  

Investitori vodovoda iz prethodnog stava 
dužni su zaključiti međusobni ugovor o 
zajedničkoj gradnji i održavanju vodovoda 
te isti ovjeriti kod nadležnog suda.  

Primjerak ugovora iz prethodnog stava, 
investitori su dužni dostaviti Centru koji 
vodi posebnu evidenciju o tim vodovodima 

Priključenje na seoski vodovod odobrava 
Centar 

Poslove upravljanja, održavanja i zaštite 
seoskih vodovoda organizuje i vodi Centar, a 
o vodovodima iz člana 7. ove odluke (do 10 
domaćinstava) investitori izgradnje 
(građani) toga vodovoda 

Naknadu za priključenje na seoski vodovod 
utvrđuje Centar, a ista ne može biti manja od 
učešća građana u izgradnji tog vodovoda 

Seoske vodovode, koji budu izgrađeni do 
dana stupanja na snagu ove odluke, bez 
obzira čijim sredstvima su izgrađeni, izuzev 
vodovoda iz člana 7. ove odluke, preuzeće 
Centar na daljnje upravljanje, održavanje i 
zaštitu.  Preuzimanje seoskih vodovoda 
Centar je dužan izvršiti u roku od 6 mjeseci 
od dana stupanja na snagu ove odluke 

Korisnici seoskih vodovoda, koji budu 
izgrađeni do dana stupanja na snagu ove 
odluke, a koji su priključenje izvršili bez 
vodomjera i septičke jame, dužni su ugraditi 
vodomjer, o svome trošku, i izgraditi 
septičku jamu, u roku od 1 godine od dana 
stupanja na snagu ove odluke. 

RAZMATRANA LEGISLATIVA U 
FEDERACIJI BIH  

U nastavku se predstavljaju dijelovi 
odabranih članova relevantnih zakona 
Federacije Bosne i Hercegovine koji se 
odnose na pitanje vodosnabdijevanja u 
seoskim područjima i koje pri donošenju 
odluke o načinu funkcionisanja treba uzeti u 
obzir. 

 

Zakon o vodama 70/06 

Član 14.  

Vrste objekata s obzirom na namjenu  

(1) Vodni objekti s obzirom na njihovu 
namjenu, su:  

 1. zaštitni objekti - nasipi, 
obaloutvrde, uređena korita 
vodotoka, odvodni kanali, obodni 
(lateralni) kanali za zaštitu od 
vanjskih voda, odvodni tuneli, 
brane sa akumulacijama, ustave, 
retenzije, crpne stanice za odbranu 
od poplava i drugi pripadajući 
objekti, kao i objekti za zaštitu od 
erozija i bujica;  

 2. objekti za odvodnjavanje, osnovna 
i detaljna odvodna kanalska mreža, 
crpne stanice za odvodnjavanje i 
drugi pripadajući objekti;  

 (...) 

 3. objekti za iskorištavanje 
voda za:  

 - vodosnabdijevanje (izuzev 
za opću upotrebu voda) - 
brane i akumulacije, 
vodozahvati, bunari, 
kaptaže sa odgovarajućom 
opremom, postrojenja za 
prečišćavanje vode za piće, 
rezervoari i cjevovodi i 
drugi pripadajući objekti,  

 - snabdijevanje vodom 
privrednih subjekata - brane 
i akumulacije, vodozahvati, 
bunari, kaptaže sa 
odgovarajućom opremom, 
cjevovodi i drugi pripadajući 
objekti,  

 (...) 
 - navodnjavanje - brane i 

akumulacije, dovodni kanali i 
tuneli, vodozahvatne 
građevine, crpne stanice, 
ustave, dovodna i razvodna 
mreža i drugi pripadajući 
objekti,  

 - korištenje vodnih snaga - 
brane i akumulacije, 
vodozahvati, dovodni i 
odvodni objekti i drugi 
pripadajući objekti i oprema,  

 - plovidbu - plovni putevi, 
prevodnice, ustave i drugi 
pripadajući objekti i oprema,  

 - ostale namjene - objekti za 
uzgoj riba, rekreacioni 
bazeni, jezera i dr.;  

 4. objekti za zaštitu voda od 
zagađivanja (u daljnjem tekstu: 
vodni objekti za zaštitu voda) - 
kolektori za prijem i transport 
otpadnih voda, postrojenja za 
prečišćavanje otpadnih voda, 
ispusti u prijemnik i drugi 
pripadajući objekti i oprema.  

(2) Vodni objekti iz stava 1. ovog člana mogu 
služiti istovremeno i za više namjena - 
višenamjenski vodni objekti.  

Član 15.  

Vlasništvo nad objektima  

(1) Zaštitni vodni objekti iz člana 14. stav 1. 
tačka 1. ovog Zakona na vodotocima koji 
pripadaju površinskim vodama I. kategorije 
su u vlasništvu Federacije, izuzev uređenih 
korita u urbanim područjima.  

(2) Pravo upravljanja i korištenja vodnih 
objekata iz stava 1. ovog člana Federacija 
prenosi na nadležne agencije za vode iz 
člana 152. ovog Zakona u obimu i na način 
propisan ovim Zakonom ili drugim aktima 
Federacije.  

(3) Zaštitni vodni objekti iz člana 14. stav 1. 
tačka 1. ovog Zakona na vodotocima koji 
pripadaju površinskim vodama II. kategorije 
i uređena korita u urbanim područjima na 
površinskim vodama I. kategorije su u 

vlasništvu grada i općine, ukoliko 
kantonalnim propisom nije drugačije 
određeno.  

(...) 

(4) Vlasnici vodnih objekata iz stava 3. ovog 
člana pravo upravljanja i korištenja mogu 
prenijeti u nadležnost organa vlasti, pravnog 
lica ili druge institucije u obimu i na način 
propisan ovim Zakonom ili drugim aktima 
grada i općine.  

Član 16.  

(1) Vodni objekti iz člana 14. stav 1. tač. 2. i 
3. alineja 2., 3. i 6. ovog Zakona, koji su 
izgrađeni državnim sredstvima, u vlasništvu 
su kantona na čijem području se nalaze.  

(2) Vlasnici vodnih objekata iz stava 1. ovog 
člana pravo upravljanja i korištenja mogu 
prenijeti na pravna lica.  

(3) Vodne objekte iz člana 14. stav 1. tač. 2. i 
3. alineje 2., 3. i 6. ovog Zakona koje su za 
svoje potrebe izgradila pravna ili fizička lica 
u njihovom su vlasništvu i ona brinu o 
upravljanju tim objektima.  

Član 17.  

(1) Vodni objekti iz člana 14. stav 1. tačka 
3. alineja 1. i tačka 4. ovog Zakona su u 
vlasništvu grada ili općine, ukoliko 
kantonalnim propisom nije drugačije 
određeno.  

(2) Vlasnici vodnih objekata iz stava 1. 
ovog člana pravo upravljanja i korištenja 
mogu prenijeti na pravna lica osnovana 

prema propisima o komunalnoj 
djelatnosti.  

(...) 

(3) Vodne objekte iz člana 14. stav 1. tačka 3. 
alineja 1. i tačka 4. ovog Zakona koje su za 
svoje potrebe izgradila pravna ili fizička lica 
u njihovom su vlasništvu i ona brinu o 
upravljanju tim objektima.  

Član 44.  

Korištenje voda  

Korištenje voda, prema ovom Zakonu, 
obuhvata:  

1. zahvatanje, crpljenje i upotrebu 
površinskih i podzemnih voda za različite 
namjene (snabdijevanje vodom za piće, 
sanitarne i tehnološke potrebe, 
navodnjavanje i dr.); (...) 

 

Član 45.  

(1) Svakome je dozvoljeno korištenje voda 
pod uvjetima određenim ovim Zakonom.  

(2) Voda se mora koristiti racionalno i 
ekonomično. Svaki korisnik vode dužan je 
koristiti vodu na način i u obimu kojim se 
voda čuva od rasipanja i štetnih promjena 
njenog svojstva (kvaliteta) i omogućuje 
zakonsko pravo korištenja voda drugim 
licima.  

 

 

Član 46.  

Opća upotreba vode  

(1) Svakome je dozvoljeno koristiti vodu 
običnim načinom koji ne zahtijeva posebne 
naprave i ne isključuje druge od jednakog 
korištenja vode (opća upotreba vode).  

(2) Opća upotreba vode obuhvata 
naročito:  

 1. zahvatanje vode bez posebnih 
naprava iz vodotoka i jezera za 
osnovne potrebe jednog 
domaćinstva;  

 2. zahvatanje podzemne vode (bunar 
na vlastitom zemljištu) ili vode sa 
izvora na vlastitom zemljištu koja se 
koristi za osnovne potrebe jednog 
domaćinstva;  

 3. prikupljanje i korištenje 
oborinskih voda za osnovne potrebe 
jednog domaćinstva koje se 
sakupljaju na vlastitom zemljištu;  

 4. rekreaciju na vodama.  

 

(3) Osnovnim potrebama domaćinstva iz 
stava 2. ovog člana smatra se korištenje 
vode za piće, održavanje čistoće i slične 
potrebe u domaćinstvu. Takvim 
korištenjem ne smatra se korištenje vode za 
navodnjavanje, te korištenje vode u 
tehnološkom procesu pri obavljanju 
privredne djelatnosti.  

Član 47.  

(1) Za svako korištenje vode koje prelazi 
obim opće upotrebe iz člana 46. ovog 
Zakona potrebna je vodna dozvola, u skladu 
sa ovim Zakonom.  

(2) Korištenje vode za snabdijevanje 
stanovništva vodom za piće, sanitarne 
potrebe i potrebe protivpožarne zaštite ima 
prednost u odnosu na korištenje vode za 
ostale namjene iz člana 44. ovog Zakona.  

(3) Planom upravljanja vodama može se, 
zbog određenih specifičnih uvjeta i potreba, 
odrediti pravo prednosti korištenja vode za 
ostale namjene, uz obavezno davanje 
prvenstva za namjene iz stava 2. ovog člana.  

 

Član 48.  

Kvalitet vode za piće  

(1) Kvalitet vode koja se koristi za piće 
(vodosnabdijevanje) mora odgovarati 
uvjetima utvrđenim propisom o kvalitetu 
vode za piće koji donosi federalni ministar 
nadležan za zdravstvo.  

(2) Pravno lice koje obavlja djelatnost 
vodosnabdijevanja dužno je osigurati stalni i 
sistematski pregled vode i preduzimati 
mjere za osiguranje zdravstvene ispravnosti 
vode za piće i tehničke ispravnosti uređaja, 
u skladu sa propisom iz stava 1. ovog člana.  

(3) Kontrolu vode za potrebe snabdijevanja 
vodom za piće može vršiti samo ovlaštena 
laboratorija.  

(4) Uvjete koje mora ispunjavati ovlaštena 
laboratorija, sadržaj i način dobivanja 
ovlaštenja propisuje federalni ministar 
nadležan za zdravstvo.  

 

Član 49.  

Korištenje vode iz izvora i podzemnih 
voda  

(1) Korištenje vode iz izvora i podzemne 
vode, osim opće upotrebe vode, može se 
odobriti samo ako su prethodno obavljeni 
vodoistražni radovi.  

(2) Vodoistražnim radovima smatraju se 
radovi i ispitivanja radi utvrđivanja 
postojanja, rasprostranjenosti, količine i 
kvaliteta podzemne vode na određenom 
području.  

 

Član 50.  

Obaveza vođenja evidencije  
(1) Pravna i fizička lica koja zahvataju i crpe 
vodu, osim opće upotrebe vode, dužna su 
voditi evidenciju o količinama zahvaćene 
vode i o tome dostavljati podatke nadležnoj 
agenciji za vodno područje.  

(2) Propis o sadržaju i načinu vođenja 
evidencije i dostavljanje podataka iz stava 1. 
ovog člana donosi federalni ministar.  

 

Zakon o komunalnim djelatnostima 
Kanton Sarajevo (Sl. N. KS, broj 31/04) 2 

 

Član 6.  

Obavljanje komunalnih djelatnosti, u skladu 
sa ovim zakonom u okviru svojih 
nadležnosti, obezbjeđuju Kanton, Grad i 
općine.  

Član 7.  

Kanton obezbjeđuje obavljanje slijedećih 
komunalnih djelatnosti:  

1. snabdijevanje pitkom vodom 
putem centralnog vodovodnog 
sistema; (...) 

 

Član 8.  

Kanton može posebnim propisom 
povjeriti Gradu i općinama u cijelosti ili 
djelimično obezbjeđivanje i obavljanje 
komunalnih djelatnosti iz člana 7. ovog 
zakona.  

Grad i općine mogu utvrditi i druge 
djelatnosti lokalnog značaja koje se smatraju 
komunalnim djelatnostima.  

                                                             

2
 Zakon o Komunalnim djelatnostima se donosi na 

kantonalnom nivou, obzirom da su zakoni u svim 

kantonima FbiH međusobno jako slični ovdje će biti 
analiziran onaj iz Kantona Sarajevo. 

Član 9. 

Grad i općine u njegovom sastavu, kao i 
općine koje nisu u sastavu Grada, u okviru 
svog samoupravnog djelokruga, obezbjeđuju 
obavljanje slijedećih komunalnih djelatnosti:  

1. snabdijevanje pitkom vodom iz 
vodovoda lokalnog značaja;  

 
 
 

Član 10. 
Kanton, Grad i općine, u skladu sa utvrđenim 
nadležnostima u čl. 7., 8. i 9. ovog zakona, 
obezbjeđuju obavljanje komunalnih 
djelatnosti putem:  

1. javnog preduzeća komunalnih 
djelatnosti;  

2. privrednog društva;  
Kanton, Grad i općina mogu međusobno 
povjeriti obavljanje komunalnih djelatnosti 
iz svoje nadležnosti davaocima komunalnih 
usluga iz prethodnog stava ovog člana, koje 
je formirala druga jedinica lokalne 
samouprave u okviru Kantona ili Kanton.  

 
Član 11. 

Jednu komunalnu djelatnost, ako za to 
postoje tehnološki i ekonomski uslovi, 
istovremeno može obavljati više 
subjekata koji djeluju posredstvom 
različitih statusnih i ugovornih oblika, uz 
saglasnost Kantona, odnosno Grada, 
odnosno općina u okviru utvrđenih 
nadležnosti u čl. 7., 8. i 9. ovog zakona i 

koordinaciju ministarstva nadležnog za 
komunalne djelatnosti Kantona, odnosno 
gradskih i općinskih službi za komunalne 
djelatnosti, u skladu sa ovim zakonom.  

 
Član 12. 

Koncesioniranje komunalnih djelatnosti 
obavlja se u skladu sa Zakonom o 
koncesijama Kantona Sarajevo.  

 
Član 14. 

Davaoci komunalnih usluga dužni su 
pružati usluge koje odgovaraju 
kvalitetom i standardom visini cijene 
koju korisnici usluga plaćaju za njihovo 
vršenje.  

Vlada Kantona je obavezna utvrditi 
standarde i usklađivati kvalitet i nivo 
komunalnih usluga u skladu sa visinom 
cijene.  

 
Član 15. 

Korisnik komunalne usluge dužan je platiti 
cijenu za njeno vršenje u skladu sa članom 
14. ovog Zakona.  

 
 

Član 16. 
Korisnik komunalne usluge dužan je platiti 
utvrđenu cijenu za pruženu komunalnu 
uslugu.  

Član 21. 
Sredstva za obavljanje komunalnih 
djelatnosti obezbjeđuju se iz:  

1. cijene za komunalne usluge iz 
segmenta individualne komunalne 
potrošnje;  

2. cijene za komunalne usluge iz 
segmenta zajedničke komunalne 
potrošnje;  

3. budžeta Kantona i općine;  
4. drugih izvora po posebnim 

propisima.  
 

Član 23. 
Visinu cijene i način plaćanja komunalne 
usluge predlaže davalac komunalne usluge, 
na temelju detaljne kalkulacije, a u skladu sa 
odredbama člana 15.  

Cijena komunalne usluge sadrži sve 
troškove tekućeg održavanja i 
funkcionisanja komunalnog sistema na koji 
se odnosi, te troškove nabavke novih stalnih 
sredstava davaoca komunalne usluge prema 
članu 36. stav 2. tačka 1. i stavu 3. ovog 
zakona.  

U cijenu komunalne usluge uključena je 
amortizacija, koja se sastoji iz amortizacije 
stalnih sredstava davaoca komunalne usluge 
i amortizacije stalnih sredstava 
infrastrukturnog komunalnog sistema, 
odnosno dobara u općoj upotrebi.  

Davalac komunalne usluge amortizaciju 
koristi za obnavljanje stalnih sredstava, a 
dio amortizacije stalnih sredstava 
infrastrukturnog komunalnog sistema, 
odnosno dobara u općoj upotrebi prema 
programu na koji saglasnost daje Vlada 
Kantona, gradsko odnosno općinsko vijeće u 

skladu sa nadležnostima iz čl. 7., 8. i 9. ovog 
zakona.  

Validnost kalkulacije i konačan prijedlog 
visine cijene komunalnih usluga utvrđuje 
neovisno stručno tijelo Vlade Kantona, 
Grada odnosno općine, a stvarnu cijenu 
komunalnih usluga određuje i usvaja Vlada 
Kantona, gradsko odnosno općinsko vijeće, 
u skladu sa nadležnostima iz čl. 7., 8. i 9. 
ovog zakona.  

Ukoliko se cijena usluge utvrdi u nižem 
iznosu od stvarne cijene koštanja, razliku 
sredstava će nadoknaditi Kanton, Grad, 
odnosno općina.  

Cijena komunalne usluge za pruženu 
komunalnu uslugu plaća se davaocu 
komunalne usluge.  

 
Član 25. 

Za pokrivanje cijena iz segmenta zajedničke 
komunalne potrošnje, kao izvor sredstava 
uvodi se komunalna naknada.  

 
 

Član 26. 
Komunalnu naknadu plaćaju, u naseljima sa 
uređenim građevinskim zemljištem, vlasnik 
stambenog, proizvodnog i poslovnog 
prostora, te građevinskog zemljišta ili 
korisnik kada je to vlasnik ugovorom 
ovjerenim od nadležne poreske uprave 
prenio na korisnika.  

Naseljima sa uređenim građevinskim 
zemljištem, prema stavu 1. ovog člana, 

smatraju se naselja opremljena najmanje 
pristupnom cestom, objektima za 
snabdijevanje električnom energijom i 
snabdijevanje vodom i odvođenje 
otpadnih voda prema mjesnim prilikama.  

Obaveza plaćanja komunalne naknade 
nastaje prvog dana slijedećeg mjeseca od 
početka korištenja objekta ili prostora.  

 
 

Član 39. 
Vlasnik građevine dužan je priključiti 
svoju građevinu na komunalnu 
infrastrukturu pod uslovima utvrđenim 
propisima koji regulišu oblast prostornog 
uređenja i građenja, kao i drugim propisima.  

 
 

Član 40. 
Vlasnik građevine plaća troškove 
priključenja na komunalnu infrastrukturu 
davaocu komunalne usluge koji izvodi 
priključenje građevine.  

U troškove iz stava 1. ovog člana uključena 
je i vrijednost mjernog instrumenta, 
odnosno vrijednost centralnog mjerača za 
objekte kolektivnog stanovanja, koji se unosi 
u stalna sredstva davaoca komunalne 
usluge.  

 

Zakon o principima lokalne samouprave u 
Federaciji Bosne i Hercegovine (sl.n. FBiH 
49/06) 

 

Član 7. 
Jedinica lokalne samouprave ima pravo 
slobodnog i samostalnog raspolaganja 
svojom imovinom u skladu sa zakonom. 
Jedinica lokalne samouprave samostalno 
raspolaže finansijskim sredstvima u 
skladu sa zakonom. 
 

Član 8. 
Jedinica lokalne samouprave ima vlastite 
nadležnosti ustanovljene ustavom i 
zakonom i ima pravo baviti se svim 
pitanjima od lokalnog značaja koja nisu 
isključena iz njene nadležnosti, niti 
dodijeljena u nadležnost neke druge vlasti 
na osnovu ustava i zakona. 

Ona će biti samostalna u odlučivanju o 
pitanjima iz vlastitih nadležnosti, koje ne 
mogu biti ograničene ili uskraćene od 
federalnih ili kantonalnih vlasti, osim u 
slučajevima i u okvirima utvrđenim ustavom 
i zakonom. 

U vlastite nadležnosti jedinice lokalne 
samouprave posebno spadaju: (...) 

- upravljanje, finansiranje i unapređenje 
djelatnosti i objekata lokalne komunalne 
infrastrukture: 

o vodosnabdijevanje, odvođenje i 
prerada otpadnih voda, (...) 

Osim ukoliko zakon ne odredi da neku 
nadležnost treba smatrati povjerenom, 
nadležnost, ustanovljena ili predviđena 
zakonom, smatra se vlastitom nadležnosti 
jedinice lokalne samouprave. 

 

Član 9. 
Poslove iz okvira vlastitih nadležnosti, kao i 
poslove iz okvira povjerenih poslova 
jedinice lokalne samouprave mogu obavljati 
i putem zajedničkih organa, službi, 
organizacija i institucija s javnim 
ovlaštenjima i putem drugih vidova saradnje 
jedinice lokalne samouprave. 

 

Član 37. 
Jedinicama lokalne samouprave pripadaju 
prihodi: 

a. vlastiti prihodi: 

o porezi za koje jedinice lokalne 
samouprave samostalno 
određuju stopu u skladu sa 
zakonom, 

o lokalne takse i naknade čije 
iznose utvrđuje vijeće u skladu 
sa zakonom, 

o kazne i kamate u skladu sa 
zakonom, 

o prihod od upotrebe i prodaje 
imovine,  

o prihod od preduzeća i drugih 
pravnih lica u vlasništvu 

jedinice lokalne samouprave, 
kao i prihod od koncesija u 
skladu sa zakonskim propisima 
... 

 

Statut Grada Sarajeva(KS) 34/08 

 

Član 16.  
Grad Sarajevo je nadležan za:  
(...) 
2. javne službe/infrastrukturu (vodu, 
kanalizaciju, prikupljanje otpada, grijanje, 
gas, tržnice, javne parkove, vatrogasne 
brigade, lokalne zdravstvene službe, 
sportske objekte, groblja); (...) 

 

2. Saradnja sa općinama izvan Grada 
Sarajeva 

Član 85. 
Da bi se osiguralo pravilno funkcioniranje 
javnih gradskih službi i preduzeća koja u 
velikoj mjeri obuhvataju i objekte locirane 
na izvangradskim općinama, općine izvan 
Grada Sarajeva će biti obavezane zakonskim 
odredbama da neće sprečavati ili se uplitati 
u rad ovih gradskih službi i preduzeća. Ovo 
se odnosi na javne službe koje se bave 
vodosnabdijevanjem, kanalizacijom, 
javnim saobraćajem i drugim javnim 
službama. 

Grad Sarajevo se obavezuje da snabdijeva 
susjedne općine takvim uslugama, prema 
postignutom dogovoru. Općine će 

učestvovati u finansiranju ovih usluga tako 
da participiraju u njihovom finansiranju 
srazmjerno troškovima izvršenih usluga. 

 

Zakon o zaštiti okoliša Sl. Novine FBiH 
33/03 

Načelo “zagađivač plaća” (član 11) 

Član 14. 

Zaštita voda 

Zaštita voda obuhvata očuvanje površinskih 
i podzemnih voda, zaliha, reguliranje 
kvaliteta i kvantiteta vode, zaštitu korita, 
obalnih područja kopnenih voda i akvafera.  

Prirodan protok, struktura i uvjeti protoka, 
korito, obalna područja mogu se mijenjati 
samo uz osiguranje očuvanja prirodne 
ravnoteže akvatičnih i semiakvatičnih 
ekosistema i njihovog funkcioniranja. 

Uvjeti za ekstrakciju i korištenje vode za 
svaku vrstu vodnih resursa, u skladu sa 
uvjetima tog područja, utvrđuju se 
posebnim propisima. 

Vode se mogu koristiti i opterećivati, a 
otpadne vode i kanalizacija ispuštati u vode, 
uz primjenu odgovarajućeg tretmana, na 
način koji ne predstavlja opasnost za 
prirodne procese ili za obnovu kvaliteta i 
kvantiteta vode. 

Ekstrakcija i povrat otpadnih voda u vode, 
kao i prenos voda vrši se na način koji ne 
utiče nepovoljno na rezerve, kvalitet i biotu 

voda iz kojih se vrši snabdijevanje ili u koje 
se vrši povrat i ne predstavlja opasnost za 
njihovo samoprečišćavanje. 

 

Pravilnik o zdravstvenoj ispravnosti vode 
za piće 92/10 

Član 2. 

(Definicije)  

Definicije navedene u ovom Pravilniku 
znače: 

a) voda za piće je: 

1) svaka voda neprerađena ili 
prerađena, namijenjena za piće, kuhanje, 
pripremu hrane ili drugu upotrebu u 
domaćinstvu, bez obzira na njeno porijeklo i 
bez obzira da li se distribucija vrši iz 
distributivne mreže, rezervoara ili je u 
bocama ili kontejnerima;   

 

Član 3. 

(Izuzeci iz odredbi Pravilnika)   

(1)    Ovaj Pravilnik ne primjenjuje se na:   

a)    prirodne mineralne i prirodne izvorske 
vode, te stone vode uređene u skladu s 
Pravilnikom o prirodnim mineralnim i 
prirodnim izvorskim vodama ("Službeni 
glasnik BiH", broj 26/10) i Pravilnikom o 

stonim vodama ("Službeni glasnik BiH", broj 
…….), osim u dijelu kojim se oni pozivaju na 
odredbe ovog Pravilnika;   

b)    vode koje su medicinski proizvodi;   

c)    vodu namijenjenu isključivo za one 
svrhe za koje nadležni organi smatraju da 
kvalitet vode nema direktnog ili indirektnog 
uticaja na zdravlje ljudi koji je koriste;   

d)    vodu za piće s jednog izvorišta koje 
osigurava u prosjeku manje od 10 m³ vode 
dnevno, ili snabdijeva vodom manje od 50 
potrošača, osim ako snabdijevanje vodom 
nije dio privredne ili javne djelatnosti.   

(2)    U slučaju izuzimanja vode iz stava (1) 
tačka d) ovog člana, nadležni organ odmah 
obavještava javnost o preduzetim 
aktivnostima i daje uputstva u slučaju 
opasnosti i zagađenja vode, a sve s ciljem 
zaštite zdravlja potrošača. Kada je očigledna 
potencijalna opasnost za zdravlje ljudi od 
konzumiranja ovakve vode, potrošači koji 
koriste tu vodu moraju odmah dobiti 
odgovarajući savjet.   

Član 4. 

(Opći zahtjevi)   

S ciljem zadovoljavanja minimalnih zahtjeva 
iz ovog Pravilnika, voda za piće je 
zdravstveno ispravna ako:   

a)    ne sadrži mikroorganizme, parazite ni 
materije u količinama ili koncentracijama 
koje predstavljaju potencijalnu opasnost za 
zdravlje ljudi, i   

b)    ispunjava minimalne zahtjeve utvrđene 
u Aneksu I., Dio A i B, koji su sastavni dio 
ovog Pravilnika, i   

c)    se provode mjere u skladu sa čl. 5., 6., 8. i 
10. ovog Pravilnika. 

 

Član 5. 

(Standardi zdravstvene ispravnosti vode)   

(1)    Agencija u saradnji sa nadležnim 
organima utvrđuje vrijednosti primjenjive 
na vodu za piće za parametre koji su 
navedeni u Aneksu I ovog Pravilnika.   

(2)    Vrijednosti utvrđene u skladu sa 
stavom (1) ovog člana ne smiju biti manje 
striktne od onih koje su navedene u Aneksu 
I. U pogledu parametara iz Aneksa I, Dio C, 
vrijednosti treba da budu utvrđene samo za 
namjene plana praćenja i ispunjavanja 
obaveza iz člana 10. ovog Pravilnika.   

(3)    Agencija u saradnji sa nadležnim 
organima utvrđuje vrijednosti za dodatne 
parametre koji nisu uključeni u Aneks I kada 
zaštita zdravlja ljudi unutar teritorije Bosne 
i Hercegovine ili njenog dijela tako zahtijeva. 
Utvrđene vrijednosti treba, kao minimum, 
da ispunjavaju zahtjeve člana 4. tačka a) 
ovog Pravilnika.   

Član 6. 

(Mjesta usklađenosti)   

Vrijednosti parametara koji su određeni u 
skladu sa članom 5. usklađuju se za vodu:   

a) iz vodovodne mreže u prostorima 
ili ustanovama, na mjestu gdje 
voda ističe iz slavina koje su obično 
namijenjene za ljudsku upotrebu;   

b) kojom se snabdijeva iz rezervoara, 
na mjestu gdje voda ističe iz 
rezervoara;   

c) koja se nalazi u bocama ili 
kontejnerima namijenjenim za 
prodaju, na mjestu na kojima se 
voda puni u boce ili kontejnere;   

d) koja se koristi u objektu za 
proizvodnju hrane, na mjestu na 
kojem se voda koristi u proizvodnji.   

Član 7. 

(Provjera zdravstvene ispravnosti vode)   

Provjeru zdravstvene ispravnosti vode 
namijenjene javnom vodosnabdijevanju vrše 
nadležni inspektorati entiteta i Brčko 
Distrikta Bosne i Hercegovine (u daljnjem 
tekstu: Brčko Distrikt), preko zavoda i 

instituta za javno zdravstvo entiteta i Brčko 
Distrikta. 

Član 9. 

(Akreditacija prema ISO standardima)   

Laboratorije koje sprovode praćenje moraju 
biti akreditovane prema normi BAS EN 
ISO/IEC 17025. 

  

 

 



ANALIZA PRAVNOG I INSTITUCIONALNOG OKVIRA ZA RAD VODOVODA U LOKALNIM ZAJEDNICAMA                                                                 48 

 

 

RAZMATRANA LEGISLATIVA U 
DISTRIKTU BRČKO 

Odredbe Zakona o komunalnim 
djelatnostima  
(Sl. gl. Brčko distrikta BiH br. 3/07) 

 

Član 2 
Kao djelatnosti od posebnog društvenog 
interesa, u smislu ovog zakona smatraju se:  

1. proizvodnja i isporuka vode, koja 
obuhvata sakupljanje, prečišćavanje i 
isporuku vode za piće i druge potrebe 
korisnicima, vodovodnom mrežom do 
mjernog instrumenta korisnika uključujući i 
mjerni instrument; (...) 

 

Član 3 
Komunalne djelatnosti u skladu sa ovim 
zakonom mogu obavljati:  

 nadležna odjeljenja Vlade Brčko 
distrikta;  

 pravna i fizička lica kojima 
gradonačelnik ugovorom povjeri 
obavljanje komunalne djelatnosti.  

Za obavljanje komunalnih djelatnosti 
odgovoran je šef odjeljenja u čijoj je 
nadležnosti obavljanje tih komunalnih 
djelatnosti, odnosno pravno ili fizičko lice 
kome gradonačelnik povjeri obavljanje 
pojedinih komunalnih djelatnosti.  

 

Član 9  
Korisnik komunalnih usluga plaća utvrđenu 
cijenu za pruženu komunalnu uslugu. U 
slučaju spora između korisnika i davaoca 
komunalne usluge nadležan je osnovni sud 
Brčko distrikta.  

 

Član 11 
Sredstva za obavljanje komunalnih 
djelatnosti individualne potrošnje 
obezbjeđuju se iz cijene komunalnih usluga. 

Gradonačelnik utvrđuje jedinicu mjere i 
propisuje način obrazovanja cijene 
komunalne usluge iz stava 1 ovog člana, a 
cijenu utvrđuje davalac komunalne usluge. 

Sredstva za obavljanje djelatnosti zajedničke 
komunalne potrošnje obezbjeđuju se, iz: 

 komunalne naknade i drugih 
naknada koje su izvor prihoda 
Budžeta Brčko distrikta BiH. 

Utvrđivanje visine sredstava iz prethodnog 
stava, koja se obezbjeđuje u buđžetu Brčko 
distrikta, vrši se na osnovu programa. 

Program sadrži: obim i kvalitet održavanja i 
obnavljanja pojedinih komunalnih objekata i 
uređenja i komunalnih usluga zajedničke 
komunalne potrošnje, visinu 
potrebnihsredstava za realizaciju programa 
i raspored sredstava za svaku djelatnost 
posebno i ponamjenama, kao i mjere za 
sprovođenje programa. 

 
 

Član 12 
Komunalna naknada je prihod budžeta 
Vlade Brčko distrikta. Sredstva komunalne 

naknade namijenjena su za održavanje 
javnih površina, ulične rasvjete, ulica, 
trotoara i 

sličnih objekata i uređaja. 

 
Član 16 

Snabdijevanje Brčko distrikta vodom za piće 
je djelatnost od posebnog društvenog 
interesa. 

O snabdijevanju stanovništva Brčko 
distrikta vodom za piće odgovorno je 
Odjeljenje nadležno za poslove vodovoda, 
odnosno fizičko ili pravno lice kome Vlada 
povjeri obavljanje ove komunalne 
djelatnosti. 

 
 

Član 19  
Voda za piće mora odgovarati sanitarno-
higijenskim propisima.  

Za ispravnost kvaliteta vode odgovorno je 
Odjeljenje nadležno za vodovod, odnosno 
fizičko ili pravno lice kome gradonačelnik 
povjeri obavljanje ove komunalne 
djelatnosti.  

Nadzor nad ispravnošću vode za piće vrši 
Odjeljenje nadležno za poslove sanitarne 
inspekcije u skladu s propisima iz svoje 
nadležnosti.  

Član 32  
Potrošnja vode mjeri se po pravilu 
vodomjerom.  

U slučaju da je vodomjer privremeno van 
upotrebe (kvar) ili je na kontroli 
ispravnosti-baždarenja, potrošnja vode 
određuje se paušalno, na osnovu prosječne 
potrošnje vode u prethodna tri mjeseca.  

Paušalna potrošnja vode može se određivati 
do otklanjanja kvara a najduže dva mjeseca.  

 

Član 39 
Korisnik - potrošač je dužan plaćati naknadu 
za korištenje vode sve dok ne podnese 
pismeni zahtjev za odjavu, te se po istom 
prestane isporučivati voda korisniku. 

Odjava korištenja vode može biti trajna ili 
privremena. 

 
Član 41 

Količinu isporučene vode potrošač plaća po 
utrošenom m³ vode, čiju cijenu utvrđuje 
gradonačelnik uz suglasnost Skupštine 
Brčko distrikta BiH. 

 


